
Innleiing  

Eg skreiv i innleiinga av budsjettdokumentet for 2013 at økonomien til Bømlo kommune er 
stram. Situasjonen er ikkje endra ved framlegging av budsjettet for 2014. 
Sjølve budsjettdokumentet vil syne det, men det er likevel to viktige grunnar til det: 
 
Barnehagar 
Bømlo kommune har valt å ha private barnehagar. Staten har lagt premisser for korleis 
private barnehagar skal finansierast. Det gjer at Bømlo kommune brukar mykje meir pengar 
av rammeoverføringane til finansiering av barnehagane, enn kommunar som til dømes har ei 
blanding av kommunale og private barnehagar. Rådmannen vil understreke som positivt at 
kommunen har full barnehagedekning og at kommunen har kvalitetsmessig gode 
barnehagar.  
 
Bømlo kommune tek også inn barn gjennom heile året, slik at familier som til dømes flytter 
til kommunen i barnehageåret, kan få plass for borna sine dersom det er plassar. Dette er ei 
ordning som er gunstig for næringslivet og rekruttering av arbeidskraft.  
 
Pensjon 
Tilsette i det offentlege og i Bømlo kommune har god pensjonsordning. Det er likevel slik at 
kostnaden med denne ordninga har auka stort dei siste åra, og kostnadsauken for 2014 er 
stor. Pensjon er viktig, og det er flott at tilsette har god pensjonsordning. Pensjonskostnaden 
for kommunen er likevel ein kostnad som kommunen ikkje får kompensert fullt ut gjennom 
den statlege rammefinansieringa av kommunane. Alle endringar i ordninga, som medfører 
auka kostnad, må finansierast gjennom rammeoverføringa. 
 
Bømlo kommune satsar: 
Institusjonsplassar 
Til tross for stram økonomi, er Bømlo kommune i gang med å bygge 25 nye 
institusjonsplassar ved Bømlo Sjukeheim på Svortland og 5 nye institusjonsplassar ved Bømlo 
Omsorgstun på Langevåg. I tillegg vert det bygt 6 nye omsorgsbustadar i same bygget som 
dei nye institusjonsplassane ved Bømlo Omsorgstun vert bygt. Omsorgsbustadane vert bygd 
og eigd av Bømlo Kommunale Eigedomsselskap AS. Institusjonsplassar og omsorgsbustadar 
som opnar for heildøgns omsorg trur me vil vera ein god kombinasjon. 
 
Parallelt med utbygginga av 25 nye institusjonsplassar ved Bømlo Sjukeheim vert det bygd 
34 nye erstatningsplassar for dei eldste institusjonsplassane ved Bømlo Sjukeheim. Dette vil 
setje Bømlo kommune i stand til å oppgradera helsetilbodet til dei eldre i kommunen vår. 
 
Bremnes ungdomsskule 
Sjølv om realiseringa av planane for ny Bremnes ungdomsskule tek lengre tid enn ynskjeleg, 
ligg det investeringsmidlar i investeringsbudsjettet for komande periode til realisering av ny 
Bremnes ungdomsskule i perioden 2016 ς 2017/18. Med dei store investeringar som Bømlo 

kommune har, finn ikkje rådmannen det tilrådeleg med oppstart av ny Bremnes 
Ungdomsskule før i 2016.  
 
Næring 
Bømlo kommune har valt å ha ein offensiv strategi når det gjeld kommunen sin rolle i 
næringsutvikling. Kommunen har i eit samarbeid med Atheno og god dialog med 
næringslivet i kommunen etablert Bømlo Innovasjonssenter på Rubbestadneset. Gjennom 
eit nært samarbeid med næringslivet har me tru på at me gradvis skal få utvikla det regulerte 
industriområde i Rubbestadneset til det beste for næringslivet i kommunen. Samtidig 
arbeidar kommunen godt saman med den havgåande fiskeflåten i kommunen om utvikling 
av ei moderne fiskerihamn på Langevåg. 
 
Inkluderande Arbeidsliv 
Bømlo kommune har gjennom dei siste åra arbeidd aktivt og godt når det gjeld å styrkja 
samarbeidet internt på alle plan gjennom ein systematisk samarbeidsmodell mellom 
politikarar, tilsette og administrasjon. Inkludert i ein slik samarbeidsmodell er også NAV sin 
arbeidslivsteneste og Bømlo HMS ς senter. Det gjer at me for 2012 hadde eit samla 
sjukefråvær på 6 %, som er lågt i offentleg sektor. Per juli 2013 har me eit fråvær på knappe 
6,5 %.   
 
Dette er eit viktig satsingsområde for oss, fordi våre tilsette skal føle at det er både kjekt, 
motiverande og meiningsfullt å vera tilsett i Bømlo kommune. Me ynskjer å legge grunnlaget 
for ein robust organisasjon som gjennom samarbeid skal tole endringar. 
  
Dette syner at sjølv om kommunen sin økonomi er stram, satsar kommunen på utvikling. 
Samtidig medfører ei slik satsing eit auka press på kommunen sitt økonomiske 
handlingsrom. Det gjer at me parallelt må effektivisera både drift og økonomi for å klare å 
inkludera desse satsingsområda. 
  
Likevel ser rådmannen det som naudsynt å gjera framlegg om auke i eigedomsskatten. Det 
er ingen ynskesituasjon, men me maktar ikkje å gjennomføre så store effektiviseringar og 
endringar som på kort sikt lettar det økonomiske presset på kommunen tilsvarande auken i 
driftskostnadar som følgje av nye institusjonsplasser og store investeringar. 
 
 
 
 
 
 
Svortland 28.10.2013 
Sverre Olav Svarstad 
Rådmann 

Økonomiske utfordringar  

i økonomiplanperioden 201 4ɀ2017 

 
Utbyggingsarbeida ved Bømlo sjukeheim er i full gang og vil gi 25 nye institusjonsplassar. (Foto: Simon K. Sortland) 

 

Innleiing 

Rådmannen vil i dette kapitlet gjere greie for føresetnadane som ligg til grunn i 
økonomiplanen og dei økonomiske utfordringane som kommunen står framfor dei komande 
fire åra. Å budsjettere med ei 4-årig økonomiplan inneber ei stor grad av uvisse. Særleg 
utfordrande er det å fastsette storleiken på skatt og rammetilskot. Årsbudsjettet og 
økonomiplanen byggjer på statsbudsjettet og dei signala som kjem fram av desse 
dokumenta. 
 
Landet har fått ny regjering og denne har signalisert endringar i kommunen sine rammevilkår 
når det gjeld dei frie inntektene. Det er uvisst korleis dette vil påverke kommunen sine 
skatteinntekter og rammeoverføring frå staten.  
 
I økonomiplanen har ein lagt til grunn endringar i befolkningsvekst og samansetninga av 
denne som tek utgangspunkt i SSB si framskriving av befolkninga på Bømlo. Av nye tiltak i 
planperioden vil ein nemne innfasing av 30 nye sjukeheimsplassar samt drift av ny base for 
psykisk utviklingshemma.  
 
Demografi 
Tabellen nedanfor syner utviklinga i folketalet basert på SSB si siste framskriving alternativ 
låg vekst for kommunen:(Befolkningstal pr. 01.01): 
 

Aldersgruppe 2012 2013 2014 2015 2016 2017 

0-1 år 292 277 316 320 325 331 

Aldersgruppe 2012 2013 2014 2015 2016 2017 

2-5 år 666 674 659 686 671 681 

0-5 år 962 951 965 962 983 963 

6 -15 år 1740 1739 1744 1738 1781 1783 

16-18 år 534 528 531 548 538 540 

19-66 år 6839 6940 7001 7049 7109 7176 

67-79 år 860 907 971 1033 1103 1184 

80 - 89 år 446 445 409 395 387 371 

90 år eller eldre 126 128 138 141 139 142 

Sum befolkning 11503 11638 11769 11910 12053 12208 

 
Dersom denne utviklinga slår til vil talet på barnehagebarn bli redusert med 2 i 
økonomiplanperioden. Mykje talar i dag for at denne reduksjonen kan verte endå større. (I 
2012 vart det fødd 136 barn, noko som er 21 færre enn framskrivinga tok høgde for). Talet 
på barn i skulepliktig alder syner berre ein liten moderat vekst på 29 barn, i hovudsak heng 
dette saman med eit stort 2009 kull (180 barn) som kjem inn i skulen hausten 2015.  
 
Talet på eldre over 67 år aukar med 179. Det er aldersgruppa 67 ς 79 år som veks mest (med 
213), talet på 80 - 89 åringar går ned med 38. Talet på 90 åringar og eldre får ein auke på 4 
personar fram mot 2017.  
 
Ser ein på utfordringane som endringa i demografien stiller til kommunen så var det ein topp 
i talet på dei over 80 år i 2012. Deretter fell talet på eldre over 80 fram mot 2017. Det er 
likevel verdt å merke seg at talet på dei aller eldste aukar noko i perioden. Det er 
aldersgruppa 90 + som krev mest pleie og omsorgstenester frå kommunen.  
 
 
Hovudtal drift i økonomiplanperioden 

  
Regnskap 

2012 
Budsjett 

2013 
Budsjett 

2014 
Budsjett 

2015 
Budsjett 

2016 
Budsjett 

2017 

              

Brukarbetalingar -20 121 -21 012 -21 641 -25 299 -25 419 -25 419 

Andre sals- og 
leigeinntekter -17 889 -17 379 -18 855 -18 884 -18 884 -18 884 

Overføringar med krav til 
motyting* -97 483 -75 315 -53 760 -54 360 -54 360 -54 360 

Rammetilskot -302 950 -315 300 -329 438 -328 214 -334 724 -341 359 

Andre statlege 
overføringar -22 959 -22 568 -23 882 -24 132 -24 295 -24 469 

Andre overføringar 4 0 0 0 0 0 

Skatt på inntekt og 
formue -258 461 -272 812 -283 266 -287 878 -292 512 -297 167 

Eigedomsskatt -13 455 -13 600 -24 400 -27 900 -28 050 -28 200 

Andre direkte og indirekte 
skattar 0 0 0 0 0 0 

Regnskap 

2012 
Budsjett 

2013 
Budsjett 

2014 
Budsjett 

2015 
Budsjett 

2016 
Budsjett 

2017 

SUM DRIFTSINNTEKTER 
(B) -733 313 -737 986 -755 242 -766 667 -778 244 -789 858 

Lønsutgifter 354 428 354 316 364 119 376 087 377 364 377 551 

Sosiale utgifter 94 606 101 139 111 636 117 311 121 564 124 233 

Kjøp av varer og tenester 
som går inn i kommunal 
tenesteproduksjon 77 081 71 152 75 981 78 299 78 137 78 297 

Kjøp av varer og tenester 
som erstattar kommunal 
tenesteproduksjon 133 006 130 250 148 258 149 006 149 657 149 657 

Overføringar 49 787 35 430 32 541 18 849 18 849 18 849 

Avskrivingar 21 487 21 000 22 500 22 500 22 500 22 500 

Fordelte utgifter -10 957 -8 493 -9 337 -9 337 -9 337 -9 337 

SUM DRIFTSUTGIFTER (C) 719 439 704 795 745 698 752 715 758 734 761 750 

BRUTTO DRIFTSRESULTAT  
(D = B-C) -13 874 -33 192 -9 544 -13 952 -19 510 -28 108 

Renteinntekter, utbytte 
og eigaruttak -4 591 -3 231 -5 291 -5 125 -4 783 -5 522 

Mottekne avdrag på utlån -59 -12 -12 -12 -12 -12 

SUM EKSTERNE 
FINANSINNTEKTER (E) -4 650 -3 243 -5 303 -5 137 -4 795 -5 534 

Renteutgifter, provisjonar 
og andre finansutgifter 20 551 19 311 19 059 20 448 23 390 28 407 

Avdrag på lån 16 219 19 510 18 194 18 016 18 689 20 842 

Utlån 97 52 52 52 52 52 

SUM EKSTERNE 
FINANSUTGIFTER (F) 36 867 38 873 37 305 38 516 42 131 49 301 

RESULTAT EKSTERNE 
FINANSIERINGSTRANSAKS
JONAR 32 216 35 630 32 002 33 379 37 336 43 767 

Motpost avskrivingar -21 487 -21 000 -22 500 -22 500 -22 500 -22 500 

NETTO DRIFTSRESULTAT 
(I) -3 145 -18 562 -42 -3 073 -4 674 -6 841 

Bruk av disposisjonsfond -841 -560 0 0 0 0 

Bruk av bundne fond -4 454 -698 -379 0 0 0 

SUM BRUK AV 
AVSETNINGAR (J) -5 295 -1 258 -379 0 0 0 

Overført til 
investeringsrekneskapen* 4 065 18 685 0 0 0 0 

Dekning av meirforbruk 
frå tidlegare år 283 0 0 0 0 0 

Avsetningar til 
disposisjonsfond 146 0 0 0 0 0 

Regnskap 

2012 
Budsjett 

2013 
Budsjett 

2014 
Budsjett 

2015 
Budsjett 

2016 
Budsjett 

2017 

Avsetningar til bundne 
fond 3 946 20 20 20 20 20 

SUM AVSETNINGAR (K) 8 440 18 705 20 20 20 20 

REKNESKAPSMESSIG 
MEIR- MINDREFORBRUK 
(L = I+J-K) 0 -1 115 -400 -3 053 -4 654 -6 821 

              

Netto driftsresultat i % av 
driftsinntektene 

0,43 % 2,52 % 0,01 % 0,40 % 0,60 % 0,87 % 

Netto finanskostnad i % 
av driftsinntektene 

4,39 % 4,83 % 4,24 % 4,35 % 4,80 % 5,54 % 

*Momskompensasjonsinntekter frå investeringane vart budsjettert her fram til 2013, i 2013 utgjorde dette 
23,3 mill kr. i inntekt og 18,7 mill. kr i overføring til investeringsrekneskapen.  
 

Driftsinntektene  
Veksten i driftsinntektene frå 2013 til 2014 er nominelt på 2,3%. Frå 2014 vert 
momskompensasjonsinntektene frå investeringane førte direkte i investeringsrekneskapen. I 
2013 var det budsjettert med 23,3 mill. kr i driftsbudsjettet. Korrigert for denne endringa 
vert veksten i driftsinntektene 5,7%. Med ein forventa prisvekst på 3 % gir dette ein volum 
og realvekst på 2,7%.  
 
Vidare i økonomiplanperioden vert det føresett ein realvekst på 1,5 % i 2015, 1,5 % i 2016 og 
1,5 % i 2017. Det er i dette oppsettet lagt opp til ein auke av eigedomsskatten med 1,5 
promille i 2014 til 3,5 promille og 0,5 promille i 2015 til 4 promille. Dette for å kunne 
finansiere aktivitetsveksten som kjem innan pleie og omsorgsområdet. Inntektene på 
tenesteområda er alle justert med minst 3% i 2014. 
 
Utvikling i frie inntekter (skatteinntekter og rammeoverføringar) 
Tabellen nedanfor syner utviklinga i dei frie inntektene. Alle tal for åra 2015 ς 2017 er i faste 
2014 kroner:  
 

  2013 2014 2015 2016 2017 

Sum rammetilskot 315 300 329 438 328 214 334 724 341 359 

Skatt på formue og inntekt 272 812 283 266 287 878 292 512 297 167 

SUM frie inntekter 588 112 612 704 616 092 627 236 638 526 

Endring i frie inntekter akkumulert 
i høve budsjett 2014 

  0 3 388 14 532 25 822 

Vekst i frie inntekter 
 

4,2 0,6 1,8 1,8 

 
Anslaget byggjer på ein berekna realvekst i dei frie inntektene på 1,8 % i perioden.   
 
Det er venta at medfinansieringsansvaret i samhandlingsreforma vert reversert frå 2015. 
Dette er difor trekt ut av rammetilskotet for åra 2015 til 2017 med 12,15 mill kr.  

Dei frie inntektene veks med om lag 4,2% frå anslag budsjett 2013 til 2014. Deflator 
(prisjustering) er sett til 3,0 % for 2014. Dette gir ein oppgåve og reell vekst i inntektene på 
1,2 %.  
 
Denne veksten skal dekkje endring i demografi, oppgåveendringar mellom 
forvaltningsnivåa/innlemming av øyremerka tilskot samt endring i befolkning og 
samansetning av denne. Veksten i dei frie inntektene er lågare enn det som ligg til grunn i 
vekstanslaget til staten.  
 
Oppgåveendringane med verknad for kommunen gir slikt utslag:  

 Tal i heile 1000 kr Kommunar Bømlo 

Korreksjonar     

Nominell vidareføring av foreldrebetaling i barnehagar, 
heilårsverknad 2013 

81 500 200 

Reell reduksjon i maksimalpris i barnehagar, 2014-verknad 163 000 401 

Auka likeverdig behandling av kommunale og ikkje-kommunale 
barnehagar, 2014-verknad 

169 500 417 

Opptrapping mot to barnehageopptak, 2014-verknad 241 000 592 

Valfag ungdomstrinnet 9. trinn, heilårsverknad 2013 95 700 235 

Valfag ungdomstrinnet 10. trinn, 2014-verknad 68 300 168 

Kulturskuletilbod skule/SFO, heilårsverknad 2013 106 200 261 

Overtaking av ansvaret for den tidlegare statlege Hunstad skole 1 900 0 

Auka kommunal eigenandel i statlege barnevernsinstitusjonar 160 200 394 

Statleg tilsyn med barn i fosterheimar 15 000 37 

Samvær under tilsyn 2 300 6 

Vergemålsreforma -66 400 -163 

Uttrekk av frigjorte midlar ved utbygging av tilbod om 
augeblikkeleg hjelp 

-86 000 -211 

Skjønsmidlar til psykososial oppfølging -51 500 -127 

Nye plassar i statlege og private skular -80 200 -197 

Sum korreksjonar 820 500 2 012 

 
Hovudårsaken til at kommunen fekk lågare vekst i dei frie inntektene enn 
gjennomsnittsveksten for landet kan knytast til eit enkelt kriteriedata i utgiftsutjamninga. 
Det er eit høgare uttak av kontantstøtte blant foreldre med 1-åringar i Bømlo pr. 01.07.2013 
sett i forhold til resten av landet enn året før. Dette gir ein reduksjon i rammetilskotet for 
2014 på heile 5,4 mill. kr. Endringar i dei 27 andre kriteria gir mindre utslag, men samla gir 
desse kommunen 1,6 mill. kr i auke. Netto reduksjon i utgiftsutjamninga til rammetilskotet 
frå 2013 vert då på 3,8 mill. kr. (+1,6 mill. ς 5,4 mill. kr) 
 
Driftsutgiftene  
Kommunen sine samla driftsutgifter veks med 5,8 % nominelt frå justert budsjett 2013 til 
budsjettframlegget for 2014. Dette svarar til ein real- og volumvekst på 2,8%. Vidare i 
perioden vert det føresett ein real ς og volumvekst på 1,0 % i 2015, 0,7 % i 2016 og 0,7% i 
2017. I perioden 2015 ς 2017 er utgiftene til medfinansieringsansvaret i 

samhandlingsreforma teke ut med 13,8 mill. kr. Reell vekst i 2015 vert dermed 2,8%. Dette 
er i hovudsak knytt til oppstart av sjukeheimsplassane.  
 
Utvikling i netto finanskostnader 
Rente og avdragsutgiftene med fråtrekk for rentekompensasjonen er budsjettert slik i 2014:  
 

  1000 kr 

Netto rente- og avdragsutgift 32 002 

Rente - og avdragskompensasjon -3 795 

Sum rente- og avdragskostnad 28 207 

 
Finansiering av dei planlagde investeringane vil føre til slik endring i finanskostnadene i 
økonomiplanperioden i forhold til nivået i 2014.( tal i heile kr 1000) 
 

   2015   2016   2017 

Endring netto rente- og avdragskostnad  1 377 5 334 11 765 

Endring rentekompensasjon  -250 -413 -587 

Sum endring netto rentekostnad  1 127 4 921 11 178 

 
Rente og avdragsutgiftene er nærare omtalt i kap 8.  
 
Endringar i økonomiplanen 
Med utgangspunkt i årsbudsjettet 2014 så viser tabellen nedanfor endringane i 
driftsrammene i økonomiplanperioden 2015 -2017. Det vert ikkje venta vekst i talet på 
barnehageborn før heilt i slutten av perioden. Grunnen til dette er lågare fødselstal i 2012 
enn rekna med. I tillegg går eit stort barnehagekull over i skulen. Det er teke omsyn til dette i 
tabellen nedanfor. Endringar i finanskostnader som har samanheng med 
investeringsrammene som ligg i investeringsplanen er innarbeidd.  
  

 
ØP 2015 ØP 2016 ØP 2017 

Rammetilskot -1 224 5 286 11 921 

Skatteinntekt 4 612 9 246 13 901 

Eigedomsskatt 3 500 3 650 3 800 

Andre statlege inntekter 
   Rentekompensasjon 250 413 587 

Finanspostar 
   Avdragsutgifter 178 -496 -2 648 

Renteutgifter -1 389 -4 330 -9 347 

Renteinntekter startlån 634 1 192 1 830 

Andre renteinntekter -800 -1 700 -1 600 

Sum samla endring overordna inntekter og finans 5 761 13 261 18 444 

Pensjon 
   Premieavvik amortisering -1 323 -3 969 -6 615 

Pensjonskostnad 0 -1 140 -1 140 

Endring driftsutgifter seksjonane 

ØP 2015 ØP 2016 ØP 2017 

Seksjon 1 Sentrale styringsorgan 
   Valutgifter -369 0 -369 

Redusert stillingsressurs 500 500 500 

Rekruttering rådmann 100 200 200 

Seksjon 2 Oppvekst, kultur og idrett 
   Effektivisering oppvekst 900 900 900 

Tilskot barnehagar minus forventa kompensasjon, 
opptrapping til 100% finansiering frå 01.08. 2015 -1 080 -1 710 -1 710 

Endra demografi 40 fleire elevar haust 2015 født 2009 -625 -1 500 -1 500 

Seksjon 3 Helse,sosial og omsorg 
   Avvikle medfinansieringsansvar frå 2015 13 893 13 893 13 893 

Ressurskrevjande brukarar 600 600 600 

Avvikle BAA AS 1 000 1 000 1 000 

Heimetenestene, samkøyring mot institusjon 3 000 3 000 3 000 

Nye institusjonsplassar, pleie, lege og fysioterapeut og fdv 
utgifter  -17 305 -17 296 -17 306 

Søre Bømlo, institusjonsplassar frå 01.04.2015 -2 398 -3 475 -3 475 

Samla endring økonomiplan 2 654 4 264 6 422 

 
Som tabellen viser vil ei framskriving av driftsrammene frå 2014-nivå, der ein tek omsyn til 
demografiendring, planlagde investeringar, premieavvik og nye tiltak, gi kommunen eit 
resultat på om lag 3 mill kr. Dette sjølv om ein i tabellen viser mogleg auke i eigedomsskatt 
med 0,5 promille i 2015. Dersom ein ikkje aukar eigedomsskatten må ein redusere omfanget 
av tenesteyting som ligg inne i økonomiplanen med 3,5 mill. kr i 2015. Sjølv med ein auke i 
eigedomsskatten må kommunen arbeide systematisk med kostnadsreduksjonar for å få eit 
forsvarleg driftsresultat og sluttresultat.  
 
Samandrag:  
Den økonomiske hovudutfordringa for kommunen i økonomiplanperioden 2015 ς 2017 vert 
å skape handlingsrom for å drifte 30 nye institusjonsplassar samt å gjennomføre dei 
planlagde investeringane. I økonomiplanen ligg det inne ei samla investeringsramme på 167 
mill. kr til ny ungdomskule på Svortland med verknad frå 2016. Isolert gir denne investeringa 
kommunen årlege finansutgifter på 10 mill. kr når skulen er ferdig.  
 
Det vert krevjande for kommunen å opparbeide seg eit netto driftsresultat opp mot det 
tilrådde 2-3%. Kommunen vil vere utsatt ved auke i rentenivået. Kommunen må og dekke inn 
tidlegare inntektsføringar av premieavviket i åra framover, noko som vil auke 
pensjonskostnadane. Forventa realvekst i kommunen sine inntekter vil ikkje kunne dekke 
dette utan ein eventuell opptrapping av eigedomsskatten frå 2015. Kommunen si likvide 
stode er stram grunna eit høgt akkumulert premieavvik.  

Årsbudsjett 2014 ς  

presentasjon av hovudområda/seksjonane 

Tenesteytinga i Bømlo kommune er organisert i 5 ulike seksjonar frå 1-5, og 7-8.  
I seksjon 1 til 5 finn me dei tenestebaserte seksjonane. I tillegg har me seksjon 7, der ikkje 
fordelte utgifter, som avsetnad til lønsoppgjeret, premieavviket på pensjon og liknande vert 
budsjettert. På seksjon 8 vert dei økonomiske rammeføresetnadane budsjettert, dvs. finans, 
rammetilskotet, skatteinntekter og momskompensasjon frå investering.  
 

 
Eit japansk hengetre (t.v), 50-årsubileumsgåva frå våre nabokommunar, prydar no inngangspartiet til rådhuset 
på Svortland. (Foto: Simon K. Sortland) 
 

Rådmannen legg fram eit budsjett i balanse, med eit netto driftsresultat på 42 000 kroner og 
eit budsjettert årsresultat på 400 000 kroner. 

 
I kommunen sitt økonomireglement vedteke i kommunestyret i sak PS 59/09 den 15.06.2009 

står det i punkt 3.18: 

 «Kommunestyret vedtek rammebudsjett for kvart hovudansvarsområde/seksjon. 

Rammebudsjettet er spesifisert pr. ansvar og tenester, og viser netto utgift for einskilde 

ansvarsområde.» 

Rådmannen fremjar følgjande forslag til rammer for dei 7 ulike seksjonane for 2014: 
 

   Alle tal i heile 1000 kr 
Regnskap 
2012 

Budsjett 
2013 

Budsjett 
2014 

Vekst i % 
budsjett 
2013 -2014 

  Totalt alle seksjonar/hovudansvarsområde:         

  Driftsutgifter 790 748 792 076 814 008 2,8 

  Driftsinntekter -790 748 -793 191 -814 407 2,7 

  Budsjettert mindreforbruk (overskot) 0 -1 115 -400 -64,1 

  1. Sentrale styringsorgan          

  Driftsutgifter 53 927 53 159 52 374 -1,5 

  Driftsinntekter -8 492 -5 828 -6 056 3,9 

  Netto utgifter 45 435 47 330 46 318 -2,1 

  2. Oppvekst og kultur          

  Driftsutgifter 340 621 335 703 357 686 6,5 

  Driftsinntekter -80 089 -69 149 -70 892 2,5 

  Netto utgifter 260 532 266 554 286 794 7,6 

  3. Helse, sosial og omsorg          

  Driftsutgifter 267 217 254 734 272 579 7,0 

  Driftsinntekter -57 729 -40 800 -43 371 6,3 

  Netto utgifter 209 488 213 934 229 207 7,1 

  4. Tekniske tenester          

  Driftsutgifter 71 200 62 714 64 517 2,9 

  Driftsinntekter -33 088 -24 410 -25 548 4,7 

  Netto utgifter 38 112 38 304 38 969 1,7 

  5. Kyrkjelege føremål          

  Driftsutgifter 7 336 7 477 7 855 5,1 

  Driftsinntekter 0 0 0 0,0 

  Netto utgifter 7 336 7 477 7 855 5,1 

  7. Tilleggsløyving, ufordelt - Premieavvik          

  Driftsutgifter -12 865 -526 -1 251 137,8 

  Driftsinntekter 0 0 0 0,0 

  Netto utgifter -12 865 -526 -1 251 137,8 

  8. Økonomiske føresetnader          

  Driftsutgifter 63 312 78 816 60 248 -23,6 

  Driftsinntekter -611 350 -653 004 -668 540 2,4 

  Netto utgifter -548 037 -574 188 -608 292 5,9 

 
 
 
 
 
 
 
 



                   BUDSJETT 2014                                             Side 14 av 56 

___________________________________________________________________________ 
 

Rådmannen sitt framlegg til Budsjett 2014 - Velferdsplan 2014-2017 
 

Utviklinga i økonomiplanperioden vises i tabellen under samla for heile kommunen.  
 

HOVUDOVERSYN R2012 B2013 B2014 B2015 B2016 B2017 

Inntekter  (seksjon 8)             

Skatt inntekt og eige -258 461 -272 812 -283 266 -287 878 -292 512 -297 167 

Eigedomsskatt -13 455 -13 600 -24 400 -27 900 -28 050 -28 200 

Rammetilskot: Innt.utjamning -6 666 -6 182 -7 276 -7 276 -7 276 -7 276 

Rammetilskot: Innb.tilskot -280 634 -294 618 -307 262 -306 038 -312 548 -319 183 

Rammetilskot: Skjønn -11 950 -10 800 -11 200 -11 200 -11 200 -11 200 

Rammetilskot: Tapskompensasjon -3 700 -3 700 -3 700 -3 700 -3 700 -3 700 

SUM rammetilskot og skatt -574 866 -601 712 -637 104 -643 992 -655 286 -666 726 

Rente- og avdragskompensasjonstilskot  -3 449 -3 855 -3795 -4 045 -4 208 -4 382 

Brutto moms investering - generell inntekt -6 771 -23 356 0 0 0 0 

Sum inntekter (seksjon 8) -585 086 -628 923 -640 899 -648 037 -659 494 -671 108 

              

Utgifter ( netto rammer seksjon 1-7):             

Netto ramme seksjon 1 45 435 47 330 46 318 46 087 45 618 45 987 

Netto ramme seksjon 2 260 532 266 554 286 794 287 599 289 104 289 104 

Netto ramme seksjon 3 209 488 213 934 229 207 229 868 230 895 230 895 

Netto ramme seksjon 4 38 112 38 304 38 969 39 519 39 569 39 569 

Netto ramme seksjon 5 7 336 7 477 7 855 7 855 7 855 7 855 

Netto ramme seksjon 7 -12 865 -526 -1 251 72 3 859 6 505 

Sum netto driftsutgift i seksjon 1-7: 548 038 573 073 607 892 611 000 616 900 619 915 

              

Avskrivingar - seksjon 8 21 487 21 000 22 500 22 500 22 500 22 500 

SUM -15 561 -34 850 -10 507 -14 537 -20 094 -28 693 

Seksjon  8:             

Netto finans (Ansvar 8100) 32 783 36 051 32 607 33 984 37 941 44 372 

Del av underskot 2009 som skal dekkast inn 2011 0 0 0 0 0 0 

Overført til investering - mva kompensasjon 4 065 18 685 0 0 0 0 

Fond 200 0 0 0 0 0 

Motpost avskrivingar -21 487 -21 000 -22 500 -22 500 -22 500 -22 500 

Meir/mindre forbruk 0 -1 114 -400 -3 053 -4 653 -6 821 

UTFORDRINGAR ɀ BALANSERT BUDSJETT 

Generelt 
I sak 68/13 til kommunestyret den 23.09.13 «Økonomiske konsekvensar av oppstart nye 
sjukeheimsplassar, oppfølging av budsjettvedtak 2013» vart det peika på moglege 
innsparingstiltak for budsjett 2014 og budsjett 2015. I rådmannen sitt budsjettframlegg er 
nokre av desse innarbeidd. Dei ulike framlegga som rådmannen har ført vidare, vert 
handsama kvar for seg. Rådmannen vil likevel nemne særskilt: 

Eigedomsskatt 

I budsjettframlegget frå rådmannen for budsjett 2014, rår rådmannen til å auke 

eigedomsskatten frå 2 til 3,5 promille. To promille utgjer om lag 14 millionar kroner. Ein auke 

med 1,5 promille aukar inntektene for kommunen med 10 millionar kroner. 

Bømlo kommune byggjer ut 30 nye sjukeheimsplassar og erstattar 34 av våre eldste 

sjukeheimsplassar med tilsvarande tal nye. Dette saman med investering i ny Bremnes 

Ungdomsskule gjer at kommunen investerer for minst 260 millionar kroner dei komande fire 

åra.  

30 nye sjukeheimsplassar vil auka driftsbudsjettet til kommunen med om lag 20 millionar 

kroner i året. For å unngå for store reduksjonar i kommunen sin ordinære 

tenesteproduksjon, ser rådmannen det som naudsynt å gjera framlegg om auke i 

eigedomsskatt. 

Auken vil verta øyremerkt auka finansielle kostnadar som følgje av store låneopptak. Det 

gjer at me slepp bruke tilsvarande midlar frå kommunen sine inntektsoverføringar frå staten. 

Vakanse av stillingar gjennom 2014 

Sjølv med innføring av auka eigedomsskatt, samt gjennomføring av nokre av dei 

reduksjonsframlegga gjennomgått i sak PS 68/13, maktar me ikkje få eit budsjett i balanse. 

For å kunne presentere eit balansert budsjett gjer administrasjonen framlegg om å halda 

ledige stillingar gjennom 2014 tilsvarande 10 årsverk. I forhold til samla årsverk, og årsverka 

fordelt på kvart ansvarsområde, vil utfordringane sjå slik ut: 

Område Årsverk Svarar til vakansar gjennom 2014 

Sentrale styringsorgan 39,10 årsverk 0,6 årsverk 
Oppvekst og kultur og idrett 312,85 årsverk 4,4 årsverk 
Helse, pleie og omsorg 310,0 årsverk 4,4 årsverk 
Tekniske tenester 43,17 årsverk 0,6 årsverk 
Sum 705,12 årsverk  (10 årsverk = 1,4%) 10,0 årsverk 

 

Rådmannen ser at dette vert ei utfordring, Samtidig som han meiner det er realistisk å 

gjennomføra. Planlegginga for slik gjennomføring må gjerast før årsskiftet, slik at me er 

budde på å starta med ein gang. 

Hovudansvarsområde 1 - Sentrale styringsorgan 

  1. Sentrale styringsorgan  R 2012 B 2013 B 2014 
Endring i % 
2013-2014 

  Driftsutgifter 53 926 53 159 52 374 -1,5 

  Driftsinntekter -8 492 -5 828 -6 056 3,9 

  Netto utgifter 45 435 47 330 46 318 -2,1 

 
Politiske styringsorgan 
Det er budsjettert med fast godtgjersle i 1,2 stillingar. Ansvarsområdet er i hovudsak ei 
vidareføring av budsjettet for 2013 og omfattar alle politiske utval og kostnader til revisjon. 
Kostnader til drift av kontrollutvalet er budsjettert i samsvar med kontrollutvalet sitt 
framlegg. Kostnader til val og kommunejubileum er trekt ut samanlikna med budsjett for 
2013. 
 
Rådmann 
Rådmannen sitt ansvarsområde dekkjer løn og driftsutgifter knytt til tre stillingar. 
 

Under tenesteområdet Beredskap er det ført opp 123 000 kroner, som skal gå til ulike 
øvingar i samband med beredskap, samt opplæringstiltak. Dette er eit nedtrekk på 100 000 
kroner samanlikna med budsjett for år 2013. 
 

Det er lagt inn 150 000 kroner i konsulentbistand slik at Bømlo kommune kan starte 
prosessen med å rekruttere ny rådmann. Sitjande rådmann går av med pensjon juli 2015. 
 
Økonomi 
På økonomiavdelinga er det budsjettert med 11,4 faste årsverk. Avdelinga utfører 

funksjonane rekneskap, fakturering, lønsutbetaling, innkrevjing-/inkasso, innkjøp 

skatteoppkrevjing og kontroll og økonomistyring/oppfølging og budsjettering. Kontoret 

utfører tenester for kyrkjeleg fellesråd og Stord kommune.   

Eit halvt årsverk vert leigd ut til interkommunalt fellesprosjekt for e-handel som omfattar 

kommunane i Sunnhordland, Hardanger og på Haugalandet. Kommunen deltek i 

interkommunalt innkjøpsarbeid og det er sett av 302 000 kroner til dette i budsjettet til 

økonomiavdelinga.  

Personal 
Løn og andre utgifter til drift: 
Ansvarsområde dekker to årsverk på personal og løn til alle lærlingane. I framlegget ligg løn 
til i alt 19 lærlingar, inkludert 2 nye frå januar (fyller opp inntakskvoten frå hausten 2013) og 
7 nye frå august 2014. Fem avsluttar læretida si i 2014 og ved årsskiftet 2014/2015 vil me då 
ha 14 lærlingar. Dette er i samsvar med kommunen sin praksis med å ta inn 7 nye lærlingar 
kvart år.  
 
Lærlingane er ein viktig ressurs for verksemdene der dei har si opplæring. Tariffmessige 
tillegg vert dekka av verksemda som brukar lærlingen. Under andre utgifter for ansvar 1120 
ligg også div. utgifter til lærlingeordninga, t. d. litteratur og reiseutgifter. 

Seniortiltak: 
Retningslinjene for seniortiltak vart vedteke av kommunestyret i møte 17.12.01. Tilrette-
leggingstilskotet til verksemdene som inngår senioravtale er framleis 18.000 kroner pr. 
årsverk pr. år. Behovet for tilretteleggingstilskot til verksemdene er avhengig av kor mange 
som inngår senioravtale med arbeidsgjevar i staden for å gå over på AFP. Tiltaksbudsjettet er 
redusert med 38 000 kroner som del av innsparing for rammeområde 1. 
 
Inntekter: 
Mottak av statstilskot for lærlingar krev at lærlingane er i aktiv teneste som lærling. Desse 
inntektene er også avhengig av talet på lærlingar. Statstilskotet er budsjettert i samsvar med 
dei lærlingavtalane me har, med tillegg av to nye frå januar og 7 nye frå august 2014.  
 
Forvaltning 
Forvaltning omfattar tenestene administrasjon, IKT og administrasjonsbygg (inkl drift av 
kantina). Ansvarsområdet omfattar 5,75 stillingar.  Kostnadane er i hovudsak rekna ut frå 
inngåtte avtalar knytt til administrative system og infrastruktur, kommunikasjonsløysingar, 
og ePhorte-prosjekt. Variable driftskostnader er ei vidareføring av kostnadsnivået frå 2013. 
 
Næring 
Det er 1 stilling budsjettert her. Næringsavdelinga har no flytta frå rådhuset til Bømlo 
Innovasjonssenter (Autogården i Rubbestadneset) der ho er samlokalisert med Atheno AS, 
Opplæringskontoret for Elektro- og Mekaniske fag og fleire nye bedrifter. Her vil ein føra 
vidare arbeidet med rettleiing for etablerarar, arbeid med einskildverksemder, 
vidareutvikling av kyst- og havfiskenæringa, kontakt med næringslivet m.a. gjennom Bømlo 
Næringsråd og prosjekt for strategisk klyngesamarbeid. 
 

 
Frå opninga av Bømlo Innovasjonssenter. (Foto: Simon K. Sortland). 

Kommunen vil også vidareføra det tette og gode samarbeidet rundt den maritime industri-
inkubatoren som Atheno driv, Gründerpuls Bømlo og annan aktivitet som kan skape 
dynamikk i nærings- og samfunnsutviklinga i kommunen.  
 

 
Fiskeri- og kystminister Lisbeth Berg-Hansen (midten) var på synfaring i Langevåg for å orientere  
seg om fiskerihamneplanane. (Foto: Håvard Hammarstrøm, Bømlo-nytt). 

 
Arbeid med utvikling av industriområdet på Rubbestadneset og utvikling av fiskerihamna på 
Langevåg, vil vera viktige satsingsområde. Det har vore lite sal av tomter i øvrige industrifelt i 
2013. Det er sett av noko midlar til meir aktiv marknadsføring av desse i 2014.  
 
Fellesutgifter 
Kostnadane til personalforsikringar er budsjettert på dette ansvarsområdet i samsvar med 
gjeldande forsikringsavtalar. Den tariffesta kostnaden til O/U- midlar er budsjettert med reell 
kostnad i 2014. Kontingent til KS, LNK, Fjord og kystkommunar samt interkommunalt arkiv er 
budsjettert under fellesutgifter. Denne posten er auka opp i samsvar med reelle utgifter til 
kontingent. 
 
Fellessekretariatet 
Ansvarsområdet har 5,7 stillingar og er i hovudsak ei vidareføring av drifta i budsjett 2013. 
Det er budsjettert med inntekter frå Skatt Vest med 20 000 kroner som vederlag for at 
kundetorget utfører tenester for skatteetaten. 
 
Fag- og støttefunksjonar 
Ansvarsområdet omfattar løn til 7,6 stillingar. Dette er ein auke på 0,6 stillingar knytt til 
arbeidet med Kvalitetslosen.  

Tillitsvalde ς verneombod 
På dette ansvarsområdet er utgifter og refusjonar knytt til 2,45 stillingar for tillitsvalde 
budsjettert. Det er og budsjettert med kostnader til 20 % stilling som hovudverneombod her. 
 
Tilskot til samfunn ς lag ς organisasjonar 
Bømlo kommune nyttar om lag 3 millionar kroner i diverse tilskot til lag og organisasjonar. Det er 

viktige tilskot for dei som er mottakarar av slike tilskot. Samarbeid med lag og organisasjonar og 

frivillig sektor er viktig for kommunen. 

Likevel gjer rådmannen framlegg om å redusere samla tilskot til lag og organisasjonar med 500 000 

kroner for 2014 og vidare for perioden 2014 ς 2017. 

TEKST SUM 

2013                            2014 

KOMMENTARER 

KULTURSTØNAD 300 000                              0 REDUKSJON MED 300 000 

TILSKOT IDRETTSLAG OG LIKNANDE       225 000                       150 000 REDUKSJON MED   75 000 

GRENDAUTVALG   90 000                         65 000 REDUKSJON MED   25 000 

BREMNES SENTRUMSFORENING 100 000                                    0 REDUKSJON MED 100 000 

PYNTING AV JULEGATE SVORTLAND   

  SAMLA REDUKSJON 500 000 KRONER 

 
 

 

Framlegg til tilskot til samfunn - lag og organisasjonar for 2014 går fram av tabellen 
nedanfor, der løyvinga er samanlikna med 2012 og 2013.  

Tilskot til samfunn, lag og organisasjonar 

   Vedtak 2012   Vedtak 2013  

 Rådmannen 
sitt forslag 

B2014  

        

Hummarparken  kr              10 000   kr               10 000   kr               10 000  

Gullgruvene på Lykling  kr              10 000   kr               10 000   kr               10 000  

Bømlo gamle kyrkje  kr              20 000   kr               20 000   kr               20 000  

Sunnhordland folkemuseum  kr              56 000   kr               56 000   kr               56 000  

Fortidsminneforeininga Moster gamle kyrkje  kr              10 000   kr               10 000   kr               10 000  

Frivilligsentralen*  kr            225 000   kr            225 000   kr            225 000  

Flyktningeguide - Røde Kors*  kr            250 000   kr            250 000   kr            250 000  

Moster Amfi  kr            857 500   kr            857 500   kr            857 500  

Kystsogevekene  kr              25 000   kr               25 000   kr               25 000  

Bømlo Teater                   kr            425 000   kr            425 000   kr            425 000  

Kenneth Sivertsen pris  kr              12 000   kr               12 000   kr               12 000  

Bømlo kulturnettverk  kr              25 000   kr               25 000   kr               25 000  

Kulturstønad  kr            300 000   kr            300 000   kr                        -    

Tilskot til samfunn, lag og organisasjonar 

   Vedtak 2012   Vedtak 2013  

 Rådmannen 
sitt forslag 

B2014  

Kulturpris/stipend  kr              25 000   kr               25 000   kr               25 000  

Bømlo Folkehøgskule - fredsfestival  kr                 5 000   kr                 5 000   kr                 5 000  

Til disposisjon hovudutval  kr              60 000   kr               60 000   kr               60 000  

Bømlo idrettsråd  kr              25 000   kr               25 000   kr               25 000  

Generelt tilskot til idrettslag og liknande  kr            225 000   kr            225 000   kr            150 000  

        

SUM  kr         2 565 500   kr         2 565 500   kr         2 190 500  

Folketalsutvikling  kr              20 000   kr               20 000   kr               20 000  

Tettstadsutvikling  kr            150 000   kr                        -     kr                        -    

Småsamfunnsutvikling  kr            100 000   kr            100 000   kr            100 000  

Tilskot til grendeutval  kr              90 000   kr               90 000   kr               65 000  

Bømlo Reiselivslag  kr              50 000   kr                        -     kr                        -    

Reiseliv Sunnhordland  kr            137 664   kr            138 600   kr            138 600  

Ungt entreprenørskap  kr              35 000   kr               35 000   kr               35 000  

Julegate Svortland sentrum  kr            100 000   kr            100 000   kr                        -    

SUM  kr            682 664   kr            483 600   kr            358 600  

        

TOTAL SUM  kr         3 248 164   kr         3 049 100   kr         2 549 100  

*Finansiert med Intern overføring frå flyktningemidlar  kr          -475 000   kr           -475 000   kr           -475 000  

SUM Ansvar 1160  kr         2 773 164   kr         2 574 100   kr         2 074 100  

 

Venterom Rubbestadneset 
Venterommet på Rubbestadneset hamn har vore stengt over ein lengre periode. Eldrerådet i 
Bømlo kommune har lenge vore opptekne av å få opna dette for å betra fasilitetane for alle 
reisande over Rubbestadneset hamn. Rådmannen har i over eit år drøfta dette med 
Hordaland Fylkeskommune. I utgangspunktet er ikkje dette noko kommunalt ansvar, og det 
har rådmannen vore klar på i kommunikasjonen med fylkeskommunen. Det ligg nå eit 
avtaleutkast mellom Hordaland Fylkeskommune og Bømlo kommune som går ut på at 
fylkeskommunen dekker leigekostnader,  kostnader til vedlikehald og straum. 

 Bømlo kommune tek på seg ansvaret for å opne og stenge venterommet samt kostnader til 
reinhald.  Rådmannen har lagt inn 50 000 kroner til dette. Avtalen er ikkje underteikna i 
påvente av kommunestyret si handsaming av budsjettet. Det er fylkeskommunen kjent med. 

Bømlo Kulturhus KF 
Bømlo Kulturhus KF driv godt og det har vore dialog mellom kommunen og Bømlo Kulturhus 
KF når det gjeld budsjettframlegget for 2014. Me har lagt inn overføring på same nivå som 
2013, men prisjustert tilskotet. Total tilskot til kulturhuset er 1 224 000 kroner for 2014. 

Kulturhuset KF fremjar sitt eige budsjett direkte til kommunestyret. 

Frå foajeen i Bømlo kulturhus under HMS-konferansen 2013. (Foto: Simon K. Sortland) 

Bømlo kommunale eigedomsselskap AS (BKE AS) 
Dei siste åra har Bømlo kommune overført 3 millionar kroner i tilskot til BKE AS. Det med 
bakgrunn i at eigarkapitalen i selskapet må styrkjast. Kommunen valde ei løysing med å 
overføre 3 millionar kroner årleg. I 2013 informerte BKE AS kommunen om at kommunen 
kunne redusere tilskotet frå tre til 2 millionar kroner. Det var positivt. Rådmannen meiner 
selskapet må halde fram med å styrkje sin eigen økonomiske situasjon, og trapper ned 
overføringa for 2014 med ytterlegare ein million kroner, frå 2 til 1 million. 

 

 

 

 

 



                   BUDSJETT 2014                                             Side 22 av 56 

___________________________________________________________________________ 
 

Rådmannen sitt framlegg til Budsjett 2014 - Velferdsplan 2014-2017 
 

Hovudansvarsområde 2 ɀ Oppvekst, kultur og idrett  

  2. Oppvekst og kultur  R 2012 B 2013 B 2014 
Endring i % 
2013-2014 

  Driftsutgifter 340 621 335 703 357 686 6,5 

  Driftsinntekter -80 089 -69 149 -70 892 2,5 

  Netto utgifter 260 532 266 554 286 794 7,6 

 

 
Danseoppvisning i Maurtua Barnehage. (Foto: Simon K. Sortland) 
 
Generelt 
Tenestetilbodet er redusert med 2,9 millionar kroner og det er dermed ein reell nedgang i 
ramma til oppvekst. Veksten i netto utgifter for heile hovudansvarsområdet har samanheng 
med at utbetaling til barnehagar aukar sterkt. 
 
Varsla skulebruksplan vert ikkje klar for politisk handsaming i 2013. Det skuldast mangel på 
kapasitet for å få planen ferdig. Rådmannen gjer derfor ikkje framlegg om endringar i 
skulestrukturen for 2014, heller ikkje for Espevær.  
  
Ansvarsområdet må likevel ta sin del av innsparingskravet for å få budsjettet i balanse. Det 
går ut over andre innsatsområder. 
 
Når det gjeld barnehagefeltet er det vanskeleg å finna innsparingstiltak. Ramma er her stort 
sett styrt av tilhøve kommunen ikkje rår over. Me har her lagt inn alle kjente faktorar. 
Nasjonale satsar vart fastsett 24.10.2013. Desse viser ein nominell auke frå 2013 til 2014 på 
6,8% for små barn og 8,1% for store barn. Kommunal deflator er 3% og berre meirveksten 
utover venta prisvekst utgjer 4 mill. kr brutto. Dette forklarer den største delen av 
utgiftsveksten på seksjonen. 

Innsparingstiltaka er difor avgrensa til grunnskule, kulturskule og til nokre satsingar som 
rådmannen meiner må justerast/reverserast. Me har prøvd å skjerma barne- og 
familietenesta.  
 
Den reelle veksten i tilskotet til flyktningar som var varsla i kommuneproposisjonen er nytta 
til å saldera budsjettet og sikra finansieringa av barnehagane. Denne veksten utgjer 0,8 mill. 
kroner.  

¶ Oppseiing av bassengavtale Moster     0,45 mill 

¶ Redusert rammetimetal - nærare  2 stillingar frå aug.   0,45 mill 

¶ Vidareutdanning lærarar      0,10 mill 

¶ Innsparing SFO       0,20 mill 

¶ Reduksjon av tilbodet i kulturskulen  - 1,2 stilling   0,65 mill 

¶ Spesialpedagogisk hjelp ς barnehage    0,30 mill 

¶ MOT         0,30 mill 

¶ Diverse tiltak        0,45 mill 

 

Basseng Moster 
Bømlo kommune har motteke brev frå Thorleif Holme vedrørande kommunen si leige av 
basseng for skuleelevane på Moster. Thorleif Holme utfordrar kommunen på å finne ei 
løysing som går ut på å effektivisere symjeopplæringa på færre veker enn det me har i dag. 
Ei slik løysing vil redusere leigekostnaden frå ei årleg leige på knappe 650 000 kroner til 
revidert tilbod på 330 000 kroner. Me vil redusere kostnaden vår med 320 000 kroner i 
forhold til rådmannen sitt framlegg på 450 000 kroner. FAU ved Moster skule har også sendt 
kommunen brev der dei oppmodar til framleis leige av bassenget ved Moster.  
Rådmannen ser at ut i frå ei samfunnsnyttevurdering vil det vera negativt dersom tilbodet 
om bading ved Skimmelandstunet ikkje lenger kan halde fram som følgje av at kommunen 
ikkje lenger leiger bassenget. Rådmannen har først og fremst vurdert dette ut frå trongen for 
kapasitet for å ha forsvarleg og god symjeundervisning.  
 
Kommunen har i tillegg ein del utfordringar som det ikkje er sett av rammer for å løyse. 
Dette gjeld: 

¶ Inneklimagodkjenning BUS 

¶ Inneklimagodkjenning Hillestveit 

¶ For store klassar på BUS i høve til klasserom (plass til maks 27 elevar) ς kan krevje ny 

klassedeling på 8. og 10. trinn 

¶ Det kan bli 3 førsteklassar på Svortland skule 2014/15 

¶ Det kan bli klassedeling på neste års 2. trinn ς Svortland skule 

I arbeidet med å saldere budsjettet for 2014 må kommunen redusere kostnadar tilsvarande 
10 årsverk for 2014. Oppvekst, kultur og idrett må ta sin del av denne reduksjonen, 
tilsvarande 4,4 årsverk. 

Under barne- og familietenesta er det funne plass til ei ny 70% stilling i skulehelsetenesta. 
Vidare er stillinga som SLT-koordinator lagt inn med full årseffekt.   
 
Bømlo har ein del gjesteelevar/barn i fosterheimar der kommunen får dekka 
undervisningskostnadane av eleven sin heimkommune. Her gjeld faste satsar. Tal elevar kan 
sjølvsagt variere litt frå år til år, men dei siste åra har dette samla utgjort ein stad mellom 3,5 
og 4 mill. Desse inntektene blir tilført den einskilde skulen og finansierer drift ut over 
kommunen sitt vedteke rammetimetal.  
 
Dei fleste kommunar i Hordaland gir tilskot til Senter Mot Incest og Seksuelle overgrep mot 
barn. Bømlo har dei siste åra gitt eit bidrag på 12000 kroner. Dette senteret ynskjer at 
kommunen skal tredoble innsatsen og etablere ein langsiktig avtale. Rådmannen har ikkje 
funne midlar til å auka innsatsen frå kommunen, og finn det ikkje rett å binde budsjettmidlar 
i åra framover til dette tiltaket gjennom ein langsiktig avtale.  
 
Grunnskule 
Det skjer mykje godt utviklingsarbeid i skulane våre. Likevel er det ei utfordring å sikre godt 
nok læringsmiljø for alle. God tilpassa undervisning er det beste grunnlaget for å gje elevane 
godt læringsmiljø i ei tid der utfordringane i skulen aukar. 
 
Elevtalet har ein svak vekst etter ein liten nedgang i 2013 og ligg framleis høgare enn dei 
prognosane me fekk utarbeidd av Norconsult i 2010. 
 

Gilje skule gjer vann SMARTING-prisen 2012. (Foto: Simon K. Sortland) 
 
Klassetalet er stabilt, og medan det går mot fådelt skule på Våge (nokre trinn går i same 
klasse) går det mot fulldeling på Gilje, med ein klasse på kvart trinn.  
Skal vi  ha ein desentralisert skulestruktur og stabilt elevtal på alle skulane er det viktig at det 
vert lagt til rette for bustadbygging i alle krinsane.  

Redusert rammetimetal svekker evna til å drive tilpassa opplæring som igjen kan auke 
trongen for spesialundervisning. Styrkingsressursen vert redusert med 40 timar. Dette utgjer 
ca. 1,5 % av minstetimetalet (1 lærar pr. klasse pr. time). Konsekvensen av dette er at me 
ikkje innfrir målsettinga om at denne ressursen skal aukast. 
  
Ramma til vidareutdanning er også redusert, noko som er uheldig relatert til både nasjonale 
og lokale målsettingar. 
 
Grunnskule felles 
Ekstra midlar til å realisera valfag i ungdomsskulen (sjå over) er førebels budsjettert her. 
Desse midlane vert  fordelt på skulane når rammetimetalet for skuleåret 2014/15 vert 
fordelt.  
 
Midlar til etter- og vidareutdanning er også budsjettert på dette ansvarsområdet. Det same 
gjeld øyremerka overføringar frå staten. 
   
Vidare ser me ein auke når det gjeld elevar frå Bømlo som bur i fosterheim i andre 
kommunar. Denne elevgruppa treng ofte ekstra styrking slik at kostnadane er høgare enn 
den vanlege grunnskulesatsen. Desse kostnadene er budsjettert på ansvar 2210.  
 
Barnehagane 
Neste år blir det fjerde året kor barnehagane skal finansierast med rammetilskot. Dette var 
ei endring som slo negativt ut for Bømlo kommune sin økonomi. Dei nye retningslinjene frå 
staten tilseier at Bømlo må nytte statlege satsar som er langt høgare enn det vi hadde 
tidlegare (vurderte satsane med samanliknbare kommunar sitt kostnadsnivå). Våre satsar er 
om lag 4 -5 % høgare enn dei som er nytta i Stord. Her får private barnehagar kompensert ut 
frå det kostnadsnivå Stord har i sine offentlege barnehagar.   
 
Staten sin ambisjon er at private barnehagar innan 2015 skal ha 100 % kompensasjon i høve 
til nivået på offentlege barnehagar. Det  er gjort ei opptrapping slik at private barnehagar no 
har 96 % av nivået på dei offentlege satsane medan denne prosentsatsen i 2011 var 88. 
Opptrappinga er dyr for kommunen fordi staten ikkje kompenserer dette fullt ut.   
Kommunen har eit fleksibelt opplegg for inntak i barn i barnehage med løpande inntak. Både 
avgåande regjering og komande regjeringsparti har som mål å få på plass fleire 
barnehageinntak pr. år. Dette vil gi ein auka kostnad. Bømlo har som kjend løpande inntak 
og fleire inntak vil ikkje gje ekstrakostnadar for oss.   
 
Tal born som går i barnehage er høgt. For det kullet som året etter startar på skulen, går 
tilnærma 100 % av borna i barnehage. Me ser også at ein stor del av dei minste borna går i 
barnehage og at ein del born startar før dei er eitt år. Det høyrer med at me samla sett har 
hatt ledig kapasitet og at dette har ført til at born utan lovfesta rett til barnehageplass har 
fått plass. Rådmannen konstaterer at kommunal kontantstønad for born mellom 2 og 3 år i 
liten grad har endra etterspurnaden etter barnehageplass. Tal barn med kommunal 
kontantstønad ligg på ca 10 kvar månad og mange for ein avgrensa periode. 
 
Det er  felles  teljetidspunkt 15. desember kvart år. Denne registreringa viser at 93,5% av alle 
barn i alderen 1-5 år har barnehageplass i kommunen mot 90,8% for landet. Sjølv om alle 

barn som ynskjer plass får plass i kommunen, vert rammetilskotet til kommunen redusert 
fordi  utdanningsnivået i kommunen er lågt samt at mange foreldre tok ut statleg 
kontantstøtte den 01.07.2013. Samla trekk i rammetilskotet grunna desse to parametrane 
utgjer 7,5 mill. kr. I vårt tilfelle er det ingen slik samanheng mellom andel barn i barnehage 
og utdanningsnivå, uttak kontantstøtte pr 01.07.2013.  
 
I budsjettframlegget har rådmannen lagt til grunn dei nasjonale satsane for tilskot til 
barnehagane. Satsane viser ein kraftig nominell vekst frå 2013 til 2014 med hhv 6,8% vekst 
for tilskotssatsen til små barn og 8,1% vekst for tilskotssatsen for store barn (over 3 år). 
Isolert påfører dette kommunen ei utgift som er 4 mill. kr høgare enn dersom satsane hadde 
vore regulert med generell prisvekst for dei kommunale tenestene.  Netto budsjettert tilskot 
til private barnehagar er budsjettert med 96 mill. kr. 
 
Vaksenopplæringssenter 

Drifta er vidareført i høve til 2013. Elevtalet er svingande men ligg likevel stabilt mellom 160 
og 220.   
 
Uavhengig av det arbeidet vaksenopplæringssenteret utfører overfor 
flyktningar/asylsøkjarar har kommunen ei lovpålagt oppgåve med å sikre vaksne sin rett til 
grunnskuleopplæring. Dette er frå staten si side finansiert gjennom rammetilskotet. Den 
øvrige drifta er finansiert av statlege øyremerka midlar og er altså retta mot opplæring av 
framandspråklege elevar. 
   
Årsaka til at dette ansvaret har netto større vekst i budsjettet enn vanleg kostnadsvekst er at 
dei interne overføringane frå 2520 ( inntekter til BVO)  er uendra i høve til 2013.  
 
Flyktning/introduksjonsstønad 
Desse midlane er nytta til tiltak i alle einingar som arbeider med flyktningar. Det finansierer 
først og fremst stillingar/tiltak på NAV, barnehagane, skulane, vaksenopplæringa og barne- 
og familietenesta. Kommunen sin eigendel av drifta ved Laurhammer bufellesskap for 
einslege mindreårige flyktningar vert finansiert av flyktningmidlar.  
 
I tillegg blir introduksjonsordninga finansiert over dette ansvaret. Dette tiltaket ligg under 
vaksenopplæringa kor vi har tilsett programrådgjevarar.  
 
Asylmottak 
Forutan generelt tilskot for at kommunen har eit asylmottak får kommunen også midlar til å 
gi barnehagetilbod for barn over 3 år, eit skuletilbod og helsesøstertilbod. Elles blir midlane 
nytta til den legeundersøkinga alle skal ha. I tillegg vert det nytta ein del ressursar til å betale 
for tolketeneste for alle aktuelle tenesteområder i kommunen, også innanfor helse og 
omsorg. 
 
Kulturskulen 
Kulturskulen er ei av få ikkje lovpålagde oppgåver innanfor seksjon for oppvekst, kultur og 
idrett. Det er eit krav at det skal vere ein kulturskule, men omfanget er ikkje definert. Difor 
rår rådmannen til reduksjon i tilbodet til kulturskulen. Samanlikna med andre kommunar 
(Kostratal: Brukar kr 3 272 pr innbyggjar 6-15 år mot 2 013 landsgjennomsnitt) har 

kommunen ein godt utbygd kulturskule, med variert tilbod og mange tilsette i  heile 
stillingar. Desse bidreg igjen til eit godt og heilskapleg tilbod. Reduksjonen utgjer ca. 10 %, 
eller i overkant av ei stilling.  
Det er lange ventelister med barn som ynskjer å ta til i kulturskulen og desse vil sjølvsagt bli 
lengre, eller det vil ta lengre tid før nye barn får plass ς lengre ventetid.  Det høyrer med at 
ein del elevar også i dag ventar så lenge at dei i praksis aldri får den plassen dei har søkt på.  
 

 
Frå eit av prosjekta til dansegruppa i Bømlo kulturskule. (Arkivfoto: Simon K. Sortland) 

 
Teneste for barn og unge 
Denne tenesta har dei siste åra blitt styrka. Me vidarefører denne satsinga ved å gjere 
framlegg om å styrke skulehelsetenesta med 0,7 årsverk. Det har kome signal gjennom 
kommuneproposisjonen i vår om at staten vil sikra auka ramme for å finansiere denne 
satsinga. Rådmannen ser likevel at me framleis ligg under den rettleiande norma for 
kapasitet ved skulehelsetenesta i høve til det elevtal me har ved våre grunnskular og 
vidaregåande skular. 
   
Det er eit ynskje om  vidare styrking av fleire av dei tenestene som ligg under Barne- og 
Familietenesta. Det finn ikkje rådmannen ramme for. Me ynskjer å auke kapasiteten for å  
betre born og unge sine utfordringar med si psykiske helse. Klarar me å få prosjektmidlar til 
slike stillingar kan me auka vår kapasitet når det gjeld psykologar.  
 
Generelt er Barne- og familietenesta eit viktig verktøy i kommunen si satsing  på 
førebyggande arbeid for born og unge. Målet er å nytta ressursane til førebygging framfor 
«reparasjon».   

Både skular og barnevern melder tilbake at satsing på denne eininga gir god effekt i høve til 
tidleg innsats. Eininga har frå denne hausten omorgansiert og fått på plass eit tiltaksteam. 
Målsettinga for 2014 er å gjere dette teamet endå meir robust, og at ein også framover skal 
ha eit permanent lågterskeltilbod kor barn og barnefamiliar raskt skal kunne få hjelp.  
 
Pr. i dag blir ein del av dette tilbodet finansiert med prosjektmidlar, mellom anna eit prosjekt 
som skal hindre at elevar ikkje fullfører skulen/har stort fråvær frå skulen. Generelt er det 
stort press på alle tenestene knyta til dette ansvaret.   
Interkommunalt krisesenter (IKS) 
Kommunen sin del av finansieringa til interkommunalt krisesenter er auka med generell 
kostnadsvekst på 2,8 %.  
 
Sosialkontortenester 
Aktivitetsnivået er vidareført i høve til 2013. Ramma er likevel  lågare enn i 2013. Dette har 
samanheng med at alle brukarar over 18 blir knytt til tenestekontoret som er etablert i 
seksjonen Helse og omsorg.   
 
Denne endringa gjeld formelt frå 1. september 2013.  
 
Ei omorganisering innanfor barne- og familietenesta har gjort at leiaren for sosiale tenester 
no har ein fastare arena for samhandling med resten av tenestene innanfor dette ansvaret. 
Leiaren for denne tenesta er ein del av eit tiltaksteam.  
 
Barnevern 
Dette budsjettkapittelet skal finansiera vår del av Interkommunalt Barnevern i Stord, Bømlo 
og Fitjar. Bømlo betalar ca. 36 % av felleskostnadene samt alle tiltak knytt til barn frå Bømlo.  
 
Staten tilførte gjennom øyremerka midlar 3 nye stillingar til barnevernet våren 2011, 1 
stilling i 2012 samt to nye stillingar i 2013. Stillingsheimlane som vart tilført i 2013 får full 
årseffekt i 2014. I statsbudsjettet er det lagt opp til ei ytterlegare styrking av det kommunale 
barnevernet tilsvarande 150 stillingar på landsbasis Det er førebels uvisst kor stor del av 
dette Sunnhordland interkommunale barnevern vil få. 
 
Dei siste åra har veksten i barnevernskostnadane «flata ut». Barnevernet seier at dette har 
samanheng med at alle dei andre tenestene for denne gruppa som barne- og familieteneste, 
skular, barnehagar m.fl. er blitt flinkare på førebygging. I tillegg har også den statlege 
øyremerka satsinga på fleire stillingar i barnevernet gjort denne tenesta betre i stand til å 
driva med førebygging.  
 
Me legg difor opp til å vidareføre dagens driftsnivå. Tiltaksbudsjettet vil bli justert for 
ordinær kostnadsvekst, men me har ikkje lagt inn realauke. Det høyrer likevel med at 
barnevernet har hatt stor fokus på å sikre betre bruk av dei midlane som er til rådvelde. 
Dette har også vore hovudfokus til referansegruppa med kommunalsjefar frå dei aktuelle 
kommunar.  

Det er eit mål å få ordning med bakvakt på plass i 2014. Rådmannen legg til grunn at dette i 
tilfelle vert gjort innanfor godkjend driftsbudsjett. 
 
Laurhammer bufelleskap 
Dette er eit tilbod til einslege unge flyktningar. Driftsnivået frå 2013 vert i utgangspunktet 
vidareført. Dette er eit nivå som på førehand er godkjend av BUF-etat. Denne statlege 
eininga refunderer våre faktiske kostnadar. Vår eigendel er avgrensa til det ekstraordinære 
tilskotet me får for denne gruppa. Det er kommunestyrevedtak på at me kan ta imot inntil 3 
einslege mindreårige asylsøkjarar. Ut frå kapasiteten ved dette bufellesskapet er dette ei 
ytre ramme. Truleg vil talet einskilde år bli lågare. 
Ein føresetnad for å ta inn nye brukarar er sjølvsagt at dagens brukarar har fått eit anna 
tilbod og eventuelt er ute i løna arbeid med eigen bustad. Me har i dag eit forsterka tilbod 
ved vårt bufellesskap fordi me har mange veldig unge einslege mindreårige. Dermed bur 
mange fleire år i denne bustaden før dei mellom anna vert myndige og kan gjera eigne val.  
 
Avlastningsbustad 
Det er sterkt press på dette tilbodet. Her har me brukarar som er psykisk utviklingshemma, 
men også brukarar med ulike adferdsutfordringar. Nokre brukarar har eit tilbod gjennom ei 
heil veke, medan andre kanskje har eit avlastningstilbod nokre kveldar i veka og andre igjen 
har eit helgetilbod.   
 
Det er naturleg nok særs ulike brukargrupper som treng slik avlastning og det er ei utfordring 
å gi alle gruppene eit forsvarleg tilbod. Rådmannen ser at det hadde vore ynskjeleg med eit 
utvida tilbod til ein del heimar som treng helgeavlastning. Det viser seg at det er ofte er 
vanskeleg å få tilgang til andre avlastningsheimar eller eiga ordning med støttekontakt.  
 
Kultur /barne ς og ungdomsarbeid 
Kommunen har i dag ein ungdomsklubb i drift kor vi har tilsett 0,32 årsverk. Denne klubben 
ligg på Langevåg. Det har kome innspel om tilsvarande ungdomsklubb på Moster utan at 
rådmannen har funne rammer for å gå i vidare dialog om det.    
 
På Langevåg har kommunen ein langsiktig husleigeavtale med Langevåg bygdatun. Det er 
naturleg at kommunen vurderer ressursbruken rundt denne ungdomsklubben når denne 
leigeavtalen går ut i 2015.  
 
Idrett 
Vi har same aktivitet innanfor dette ansvarsområdet som i 2013. Her er ein større del av 
ramma bunde opp etter kommunestyrevedtaket om at born og unge skal ha fri tilgang til 
trening i idrettshallane. Sjølv om seksjonen skal gjere innsparing i tenestenivået på ca. 3 
millionar kroner samla, er dette konkrete ansvarsområdet ikkje råka av ytterlegare 
innsparing i 2014.  
 
Bømlo folkebibliotek 
Drifta vert vidareført i høve til 2013. Høgare husleige gir likevel litt høgare kostnadsvekst enn 
den generelle utviklinga. Det er ein føresetnad for å vidareføre driftsnivået at ramma til 
investering av bøker/utstyr vert vidareført. Det er ikkje midlar til dette innanfor sjølve 
driftsramma. 

Hovudansvarsområde 3 ς Helse, sosial og omsorg 

  3. Helse, pleie og omsorg R 2012 B 2013 B 2014 
Endring i % 
2013-2014 

  Driftsutgifter 267 217 254 734 272 579 7,0 

  Driftsinntekter -57 729 -40 800 -43 371 6,3 

  Netto utgifter 209 488 213 934 229 207 7,1 

 

 
Dei tilsette ved tenestekontoret for helse- og omsorgstenester er konsulent Reidun Stautland (bak t.h), 
verksemdsleiar Berit Morlandstø, kreftkoordinator Berit Nesse, konsulent Sissel Johnsen og student Selma Karin 
Vestvik. (Foto: Simon K. Sortland) 

 
Målsetjing - Helse, sosial og omsorg: 
«Bømlo kommune skal stimulera og leggja til rette for at innbyggjarane tek ansvar for eiga 

helse, tek sunne val og på eigne premissar meistrar eige liv. Bømlo kommune skal tilby 

innbyggjarane som har behov for hjelp og bistand individuelt tilpassa og koordinerte tenester 

med høg kvalitet og brukarmedverknad». 

Helse og omsorg har utarbeidd handlingsplan for 2012 ς 2013 vedteke i kommunestyret 
12.11.2012. Ny handlingsplan for 2014 er vedteken i Utval for helse og omsorg. Denne vert 
lagt til grunn for vidare utvikling av tilboda og tenestene i budsjettperioden.  
 
Vidareføre drift   
Drifta i Helse, sosial og omsorg (HSO) vert vidareført frå 2013 til 2014 når det gjeld 
basistilbod og dei tenester som ein yt til innbyggjarane. Rådmannen vil særskilt rette 
merksemd mot endringar og den vidareutvikling som er starta i 2013 og som vil bli vidareført 

i 2014. Dette vil også innebere endringar og omdisponeringar i budsjett i høve tidlegare 
organisering.  
 
Dette gjeld mellom anna : 

¶ Tenestekontor (ny teneste) er etablert med verknad frå 01.08.13. Tenestekontoret er 

lagt inn i budsjett 2014 med ein auke på 100.000 kroner. Hovudfinansiering er gjort 

gjennom omorganisering og omdisponeringar. Tenesta har ved oppstart 3 årsverk og 

1 student. 

¶ Bømlo heimetenester (tidlegare Moster og Bremnes heimetenester) er etablert med 

verknad frå september 2013. Dette området vert finansiert gjennom 

omdisponeringar frå tidlegare Bremnes og Moster omsorgsområde. 

¶ Habiliteringstenesta (bufellesskap - endra organisering) er oppretta som eige 

tenesteområde. Dette var tidlegare ein del av Bremnes omsorgsområde.  

¶ Hjelpemiddellageret har starta opp i nye lokale og med ny organisering lagt til 

ergo/fysioterapi. 

¶ Bømlo arbeids- og aktivitetssenter (BAA) vart september 2013 vedteke overført til 

Bømlo kommune med verknad frå 01.01.14. Prosess for gjennomføring av dette er 

starta og må halde fram i 2014.  

Vidareutvikling av eksisterande tenester og tilbod innan økonomiske rammer 
Helse, sosial og omsorg (HSO) har for 2014 ei økonomisk nettoramme tilsvarande 230 mill.kr 
og utgjer 37 % av samla netto driftsutgifter i Bømlo kommune. HSO har i handlingsplan for 
2014 tydeleggjort områder for vidareutvikling innanfor vedtekne økonomiske rammer. For å 
kunne gjennomføre desse vil det vere naudsynt med omprioriteringar, omdisponering og 
fleksible medarbeidarar som ynskjer nye faglege utfordringar. HSO har medarbeidarar som 
ønskjer vidareutvikling og faglege utfordringar. Blant anna deltek 30 leiarar i leiarutdanning 
på høgskulenivå (4 modular over 2 år) der vidareutvikling av tenester, kompetanse og 
kvalitet står i fokus.   
 
I tråd med handlingsplan vil HSO mellom anna gjennomføre tiltak på følgjande områder 
innanfor økonomisk ramme i 2014:  

¶ Institusjonsplassar: Planlegge og førebu oppstart, organisering og innhald i 30 nye 

institusjonsplassar (korttid, langtid, observasjonsplassar, palliasjon, demens m.v.) 

¶ Legeressurs: Styrking  av  fastlege/legeressurs (ei ny stilling) i samband med oppstart 

av nye institusjonsplassar (tilsynslege). Bømlo kommune mottek nasjonalt 

stimuleringstilskot for stillinga. 

¶ Demensomsorg: Demenskoordinator 80 %. Vidareføring frå 2013. Mål om også å få 

etablert demensteam i kommunen innan eksisterande økonomiske rammer. 

¶ Kreftomsorg: Vidareføre kreftkoordinator 50 % med føresetnad om framleis tilskot 

frå Kreftforeininga. Kommunal eigenandel på om lag 100.000 kroner. 

¶ Rehabilitering: Utprøving av ulike tiltak innan rehabilitering. Heimebasert 

rehabilitering, samt starte eit arbeid for utgreiing av framtidig kapasitet og utvikling 

på rehabiliteringsområdet. 

¶ Jobbstrategi: (NAV) -  Særleg satsing på aldersgruppe 18 ς 30 år og flyktningar i høve 

overgang til jobb. Inklusiv overgang frå introduksjon til jobb for flyktningar. 

¶ Kommunal medfinansiering: Tiltak for å kunne tilby gode tilbod før, etter og evt. i 

staden for sjukehusinnlegging der kommunen sjølv fagleg og kvalitetsmessig kan 

tilby dette. Dette vil også bidra til reduksjon i kostnad til kommunal medfinansiering 

til spesialisthelstenesta.  

¶ Kompetanse, rekruttering og fagutvikling: Det skal også for 2014 utarbeidast eigen 

kompetanseplan for å tydeleggjere og prioritere satsing på ny kompetanse. Faglege 

kvalitetsgrupper (underernæring, sårbehandling, demensteam, palliasjon, 

medikamenthandtering, IKT o.s.v.) som er satt  i gang skal vidareførast og integrerast 

i drift. 

¶ Kvalitet og internkontroll: Det skal opprettast overordna kvalitetsgruppe Helse, 

sosial og omsorg for styrking av systematisk kvalitetsutvikling. Det skal arbeidast 

aktivt med vidare innføring og utvikling av Kvalitetslosen. 

¶ Helse, sosial og omsorg skal aktivt nytta funksjonen som folkehelsekoordinator for å 

få etablert frisklivssentral og førebyggjande tiltak ved å styrka brukarmedverknad  og 

samhandling med friviljuge, lag og organisasjonar.  

¶ Kommunale augeblikkeleg hjelp (ØH døgnsenger): Det er lovfesta at kommunen 

innan 2016 skal ha senger for augeblikkeleg hjelp (ØH). Vidare planlegging skal halde 

fram i 2014. 

¶ Omsorgsteknologi: Kompetanse på omsorgsteknologi skal aukast 

(høgskuleutdanning). Det skal skaffast oversyn over aktuell teknologi og avklarast kva 

løysningar som er aktuell for vår kommune. Utarbeiding av plan for innføring av 

omsorgsteknologi. 

¶ IKT: Førebuing og innføring av elektronisk meldingsutveksling mellom kommune og 

helseføretak. Gjennomføring av elektronisk meldingsutveksling internt i kommunen 

og innføring av mobil omsorg (tiltak til elektronisk fagsystem ute i heimetenesta) er 

gjennomført i 2013. 

¶ Organisering: Vidareføre arbeid med å vurdere, førebu og gjennomføre endringar i 

organisering av tenester. 

Nye tilbod og tenester ς som inneber auke i økonomisk ramme 
 
Nye institusjonsplassar :   
Etter planen vil 25 nye institusjonsplassar ferdigstillast mars 2014 og 34 nye 
institusjonsplassar som erstatning for 34 gamle stå ferdig september 2014. Drift av nye 25 
institusjonsplassar (Bømlo sjukeheim) inneber ein årleg driftskostnad på om lag 16, 3 mill. kr. 
(650.000 kr. pr. plass). Det er ikkje økonomisk grunnlag for å setje desse i drift i mars 2014.  
Driftskostnad for oppstart av nye 25 institusjonsplassar til dømes  pr. 01.10.14 vil utgjere om 
lag  4 343 750 mill. kroner. Rådmannen har ikkje lagt inn midlar for oppstart av nye 
institusjonsplasser før i frå 01.01.2015. 

Det går mot ein ny kvardag for staben ved Bømlo sjukeheim. (Foto: Simon Sortland) 

 
Nye tilbod, tiltak og aktivitetar som inneber vekst i kostnadar evt. endring i inntekter i 
2014 er mellom anna: 

¶ Nytt bufellesskap: starta opp hausten 2013, og er lagt inn med heilårsverknad frå og 

med 01.01.14 med netto 6,7 millionar kroner. 

¶ Nye brukarar: om lag 1,350 mill. kr.  

¶ Tenestekontor: 0,5 årsverk overført frå Barne og familietenesta. 

¶ Utskifting og reparasjon av leasingbilar heimesjukepleie/heimehjelp, 0,5 mill. kr.   

¶ Sunnhordland interkommunale legevakt: Det er innarbeidd auke i budsjett 0,5 mill. 

kr. til legevakt. Dette er knytt til styrking av innhald/kvalitet: aktiv lege på vakt, 

hjelpepersonale, tilgjenge sjukepleiar på natt, reduksjon vikarlegar m.v.  

¶ Ytre Sunnhordland samhandlingsteam (YSS):  Det er innarbeidd i budsjett  0,2 mill. kr. 

for medfinansiering av YSS. Denne sum føreset at YSS også i 2014 får vidare tilskot frå 

Helsedirektoratet. Jamfør kommunestyresak 23.09.13, sak 66/13. 

¶ Kostnader til økonomisk sosialhjelp (Nav) er auka med 0,650 mill.kr.  

¶ Arbeids- og aktivitetstilbod for rusavhengige: Drift av tiltaket «Basen» er innarbeidd i 

budsjett 2014 for drift i 6 månader, som utgjer kostnad på 270.000 kroner. Tiltaket 

skal gjennomgåast og evaluerast innan januar 2014, for vurdering om vidareføring 

heile 2014. Tiltaket har stipulert årskostnad på 540.000 kroner. 

¶ I 2012 hadde Bømlo kommune faktiske kostnadar på 14,4 mill. kr til medfinansiering 

(pasientar innlagt på sjukehus). Kommunen fekk 11,4 mill. kr. for å dekke kostnaden 

gjennom rammetilskotet frå staten, d.v.s. ei underdekning på 3,0 mill. kr. I 2014 er 

det budsjettert  med forventa faktisk kostnad 13,8 mill. kr. Det er  planlagt tiltak for å 

redusera kostnaden med 1,0 mill. kr.  Signala frå påtroppande regjering er at 

medfinansieringsansvaret skal avviklast. I økonomiplanen er dette innarbeida frå 

2015..  

¶ Forventa auka inntekter for ressurskrevjande brukarar er auka med 1,4 mill. kr. I 

framlegget til statsbudsjettet er kompensasjonsgraden redusert frå 80 til 77,5% av 

netto utgifter utover innslagspunktet på 1 010 000 kroner. 

 
Økonomiske innsparingstiltak 2014  
For å avstemme totalresultatet i Bømlo kommune til faktiske økonomisk ramme har det vore 
naudsynt å fastsetje tiltak som bidrag til reduksjon i kostnadar. Helse, sosial og omsorg 
utgjer ein vesentleg del av det totale kostnadsbilete, og må bidra i dette. Følgjande tiltak 
vert lagt til grunn for budsjett 2014 :  

¶ Kommunal medfinansiering: Bømlo kommune si «rekning» for pasientar innlagt i 

sjukehus er vesentleg høgare enn det som er gjennomsnittsnivå i landet, og vesentleg 

over dei midlar kommunen mottek til føremålet. Det skal arbeidast med tiltak for 

reduksjon i kostnader til kommunal medfinansiering tilsvarande 1,0 mill. kr.  

¶ Samorganisering Bømlo arbeids- og aktivitetssenter (BAA) og Bømlo kommune er 

forventa å gje ei årleg økonomisk innsparing på 1 million kroner i 2014 

¶ Ressurskrevjande brukarar ς flyktningar:  Økonomisk tilskotsordning for flyktningar 

kommunen mottek som er særleg ressurskrevjande - 0,6 mill. kr. 

¶ Oppstart av nye institusjonsplassar utsett til 2015. 

¶ Reduksjon i løn/ressursar:  Fordeling av reduksjon løn/ressursar i dei ulike 

verksemdene tilsvarande 1,3 mill. kr.  

¶ Av omsyn til å få eit budsjett i balanse må kommunen spara kostnadar tilsvarande 10 

årsverk i 2014.  Helse, pleie og omsorg må ta sin del av denne utfordringa, tilsvarande 

omlag 4,4 årsverk. 

Avslutning/oppsummering: 
Budsjettet for HSO 2014 legg til grunn vidareføring av drift 2013, men likevel med nokre 
utfordringar. Budsjettet skal gje rom for å halde fram fleire gode utviklingstiltak også i 2014. 
Medarbeidarar og leiarar vert trekt inn i positive utviklingstiltak. Å søkje offentlege 
tilgjengelege prosjektmidlar vil ha høg prioritet også i 2014. 
 
Det er ikkje funne rom for styrking av fysio-/ergoterapitenesta med særleg fokus på styrking 
av rehabilitering og førebygging. Tilbodet til LAR pasientar er ikkje tilfredsstillande i dag, men 
det er ikkje lagt inn midlar for styrking av tilbodet. Innafor rammene må me likevel arbeide 
aktivt for å sjå på løysingar. Det kan få konsekvensar for andre område.   

Hovudansvarsområde 4 ς Tekniske tenester 

  4. Tekniske tenester R 2012 B 2013 B 2014 
Endring i % 
2013-2014 

  Driftsutgifter 71 200 62 714 64 517 2,9 

  Driftsinntekter -33 088 -24 410 -25 548 4,7 

  Netto utgifter 38 112 38 304 38 969 1,7 

 

 
Teknisk avdeling si Kundetorgteneste (Foto: Simon K. Sortland) 
 

Teknisk drift, Arealbruk, Landbruk og miljø  
 
Reinhald 
Området blir i dag styrt i høve inngått kontrakt med VIBE. Reinhald skal lysast ut på anbod og 
ny kontrakt skal starta opp 01.08.14. Reinhald på institusjonar inngår ikkje i denne 
kontrakten. 
 
Forsikring 
Alle forsikringar har vore ute på anbod i regi av Waco forsikringsmekling, det er varsla om ein 
auka premie på 15%.  Område har så langt i år ei innsparing, av den grunn har ein ikkje funne 
det naudsynt å auke budsjettrammene utover nivået frå 2013.  
 
Energi 
Bømlo har gått saman med andre kommunar om kjøp av straum i regi av Bergen Energi som 
meklaraktør. Sjølv  med effektiv styring av varme- og ventilasjonsanlegg har straumforbruket  

vore høgt i år i tillegg til auka nettleige og prisane har vore over forventa budsjett. 
Budsjettrammene er auka med kr. 450 000 i høve budsjettet for 2013.  
 
Bygningsvedlikehald 
Kommunen driftar no om lag 46.800 m² bygningsmasse. Innan 2014 vil dette auka opp med 
om lag 3600 m² i samband med utbygging av Bømlo sjukeheim. Utfordringa er å 
gjennomføra naudsynt vedlikehald med dei midlane som vert stilt til rådvelde. Avtale med 
BKE om leige av driftspersonell vert oppretthalden men i mindre omfang enn før. Sal til BKE 
er i år redusert med om lag 400.000 kroner. Budsjettet legg difor opp til internt sal til 
investeringsprosjekt på 600.000 kr. for å dekka opp denne reduksjonen. Eventuelt samarbeid 
med BKE om felles beredskapsvakt vil utgjera 200 000 kr pr. år. Dette er ikkje teke høgde for 
i budsjettet.  
 
Park og grønt 
Område park og grønt fungerer godt og får utført mykje godt arbeid både med faste 
oppgåver og prosjekter som står for tur. Avdelinga fungerer godt i samarbeid med 
samferdsel.  Dette inneber ei effektiv og rasjonell drift samt eit godt arbeidsmiljø. Park/grønt 
og samferdsel vil på sikt bli ei avdeling etter at nybygget er realisert i Hollundsdalen. 
 
Samferdsel 
Området samferdsel fungerer godt og effektivt. Vedlikehaldet som blir utført langs vegnettet 
er mange og store og kommunen vil få meir vegareal til vedlikehald som følgje av 
nedklassifisering av ein del fylkesvegar som vert erstatta av nye vegar i Bømlopakken og 
overtaking av vegar i private bustadfelt. Auka nedbør har gitt oss store utfordringar i høve 
problem med overvatn og vatn frå takrenner som kjem frå dei kommunale bygga.  
 
Samferdsel slit etter kvart med eldre utstyr og trongen for nytt og moderne utstyr melder 
seg fort. I investeringsbudsjettet er det funne midlar til noko utskifting av utstyr i 2013. Det 
er ei utfordring å få på plass nok maskinar og utstyr når vinteren kjem.   

 
Investeringsprosjekt 
Ansvarsområdet er førebuing, planlegging og gjennomføring av investeringsprosjekt. I 
budsjettet er stillingsheimlane uendra i høve 2013.  
 
Arealbruk 
Området omhandlar følgjande tenesteområde: 
* plansakbehandling,  
* bygg- og delingsbehandling  
* kart og oppmåling.  
*  Kommuneplan 
*  Eigedomsskatt 
 
Sjølvkostområda skal etter lova gå i balanse innanfor ein tidsperiode på 2-5 år. Det vil sei at 
kommunen har lov til å subsidiere områda, men ikkje lov til å ha høgare gebyrinntekter enn 
dei faktiske kostnadane. I praksis betyr det at eventuelt overskot ved sjølvkostområda som 
har underskot frå tidligare år, ikkje vil bli sett av på fond, men inngå i kommunen sitt samla 
resultat. 

Desse tenestene skal finansierast 100% gjennom sjølvkostprinsippet. Teneste 
plansaksbehandling (3010) har eit akkumulert underskot frå tidlegare år pålydande 648 066 
kroner. Teneste bygg- og delingsbehandling (3020) har avsett til fond frå tidlegare år 145 060 
kroner. Teneste kart og oppmåling (3030) har eit akkumulert underskot frå tidlegare år på 
1 050 454 kroner. 
 
Avdelinga har hatt eit stort aktivitetsnivå og press på å få unna sakene grunna innførte 
tidsfristar i saksbehandlinga. Det medfører bortfall av gebyr og tap av gebyrinntekter dersom 
tidsfristane ikkje vert halde. Nivået på gebyra ligg på gjennomsnittsnivå i høve andre 
kommunar og i budsjettet vert det ikkje lagt inn noko auke av gebyra utover den ordinære 
prisjusteringa på om lag 3,0%. Teneste oppmåling og plansak har over tid opparbeida 
underskot og desse bør aukast opp mot om lag 5,0%. 
 
Tenesteområdet 3011 kommuneplan er ikkje ein del av sjølvkostområdet og vert finansiert 
via det ordinære budsjettet. Regjeringa har fastsett nasjonale forventningar til kommunal og 
regional planlegging. Målet er å gjera planlegginga meir målretta og sikra at viktige nasjonale 
interesser blir ivareteke. Dette er område som spenner frå klima og natur til samferdsel, 
næringsliv og oppvekstvilkår.  
 
Dei nasjonale forventningane skal følgjast opp i regionale og kommunale planstrategiar. 
Kommunen tek sikte på å få utarbeidd slik planstrategi. Det har vist seg vanskeleg å 
rekruttera kommuneplanleggar som det er budsjettert 765 000 kroner til. Ved å redusera 
dette med 465 000 kroner og kjøpa tenester hjå andre for 300 000 kroner meiner ein at 
behovet for kommuneplanleggar kan ivaretakast.    
 
I budsjettet for 2013 vart det lagt til grunn 60% stillingsinstruks for handsaming av 
eigedomsskatten. I budsjettet er stillingsheimelen uendra. 
 

 
Ny hjullastar kom på plass i 2013. (Foto: Lars Halleraker) 

Landbruks- og miljøavdelinga 

For landbruks- og miljøavdelinga er det ikkje store endringar i høve til i år. Ein del av 
lønnsutgiftene er ført på arealbruk. Dette er gjort for at sjølvkostrekneskapet skal verta så 
rett som mogleg. Avtalen om leige av skogfagleg kompetanse i 10% stilling frå Fitjar 
kommune er avslutta frå 1.01.2014. 
 
Elles er det sett av 76 000 kr. til miljøtiltak. I 2013  har det ikkje vore teke vassprøvar i 
Storavatnet men midlane vert vidareført i 2013 for å fylgja opp vassrammedirektivet. Me vil 
prøve å starte opp att felles prosjekt med Fylkesmannen si miljøvernavdeling. Tilskot til 
bønder som kjøper mjølkekvotar er lagt inn med 30 000 kr. Ordninga med 1 kr. pr. liter kan 
difor vidareførast i 2014. I 2013 vart det kjøpt mjølkekvote for 155 000 liter på eit bruk.  
 
Det er kommunen som har ansvar for veterinærvaktene. Staten refunderer kommunane sine 
utgifter fullt ut. I budsjettet har me ført opp 652 000 kr. i utgifter. Bømlo administrerer 
ordninga som ei felles vaktordning for kommunane Bømlo, Austevoll, Stord og Fitjar. Det har 
i 2013 vore gjennomført ein anbodsrunde på veterinærvaktene. 
 
Kontingenten til Friluftsrådet Vest er i 2014  på 163 000 kr., dvs. 13,62 kr.pr. innbyggjar. 
 
Frå 1.7.2013 har Fylkesmannen overteke ansvaret for overformynderiet. Dette er ein reform 
som treng noko tid før alle utgifter er teke over av Fylkesmannen. Kommunen sine utgifter 
er difor redusert ned til 27 000 kr. i 2014.  
 
Skotpremien på mink er uendra på 150 kr.  i budsjettframlegget for 2014. Budsjettsummen 
er på 21 000 kr. 
 
Det er ikkje sett av midlar til ny viltkartlegging i 2014. Det er heller ikkje ført opp klimatiltak 
under investeringar i 2014. 
 
Opptak av startlån i Husbanken er budsjettert med 12 000 000 kroner. 
  
Brann og beredskap / Feiing 
På området Brann og Beredskap er det for tida 5 stillingar. På området feiing er det ikkje lagt 
opp til endringar, og avgifta vil bli uendra frå 2013. På området brannvern er det to områder 
der det blir auke i utgiftene. Endringar i pensjonssystemet gjer at me kan få ei auke på omlag 
400.000 kroner. 
 
Innføring av nytt naudnett vil og gi oss auke i utgiftene. Utgiftene til 110 ς sentralen aukar 
med omlag 300.000 kroner. Det vil koma nye utgifter ved denne innføringa. Det er ikkje heilt 
klarlagt kor store desse utgiftene blir, men brannsjefen har stipulert at for 2014 vil det bli 
ekstra utgifter lokalt på omlag 50.000 kroner.  
 
Det har og vore uklart om kor store driftsutgifter det blir med naudnett. Faste driftsutgifter 
vil nok først komme i 2015, og vil truleg liggje på omlag 350.000 kroner pr. år.   

Hovudansvarsområde 5 ς Kyrkjelege føremål 

  5. Kyrkjelege føremål  R 2012 B 2013 B 2014 

 Endring 

2013-2014 i 
% 

  Driftsutgifter 7 336 7 477 7 855 5,1 

  Driftsinntekter 0 0 0 0 

  Netto utgifter 7 336 7 477 7 855 5,1 

 

 
LysVaken i Bremnes kyrkje. (Foto: Bernt Eidesvik). 

 
Budsjettet på dette rammeområdet omfattar overføring til kyrkjeleg fellesråd med 7 337 900 
kroner (auke på 3,2%) samt tilskot til andre trudomssamfunn med 517 000 kroner. 
 
Rådmannen har motteke budsjettframlegg frå Kyrkjeleg fellesråd. Fellesrådet ber om ei 
rammeoverføring på 7 484 000, noko som er 147 000 kroner høgare enn rådmannen sitt 
framlegg. Dette vert grunngjeve med auke i løns ς og pensjonskostnadane.  
 
Rådmannen har lagt til grunn same overføring som for 2013 regulert med forventa løns- og 
prisvekst. Tilskot til andre trudomssamfunn har vore underbudsjettert og budsjettframlegget 
er no meir i samsvar med forventa utgift. 

Hovudansvarsområde 7 ς  
Ikkje fordelt/tilleggsløyving/premieavvik 
 

  7. Tilleggsløyving, ikkje fordelt - Premieavvik R 2012 B 2013 B 2014 
Endring i % 
2013-2014  

  Driftsutgifter -12 865 -526 -1 251 137,8 

  Driftsinntekter 0 0 0 - 

  Netto utgifter -12 865 -526 -1 251 137,8 

 

Pensjon, premieavvik 
Anbefalt tilskotssats i 2014 
Bømlo kommune har følgjande kollektiv tenestepensjonsordning for sine tilsette: 

¶ KLP for sjukepleiarar (Kommunal landspensjonskasse) 

¶ SPK for lærarar (Statens Pensjonskasse) 

¶ DNB for andre tilsette 
 

 

  B2014 B2013 Diff.: %-vis auke 

DNB 21,14 20,69 0,45 2,17 

KLP 21,30 19,17 2,13 11,11 

SPK 12,25 11,31 0,94 8,31 

ekskl. arbeidstakars del 

    
Samanlikninga i tabellen er gjort med utgangspunkt i tilskotssatsen i opphavleg budsjett i 
2013.Tabellen viser ein liten auke i  premiesatsar DNB mens satsen til KLP for 
pensjonspremie til sjukepleiarane utgjer ein auke på 11 % og for SPK på 8,3%.  
 
DNB liv har varsla kommunen om at dei ikkje lenger tilbyr kollektiv pensjonsordning. 
Kommunen har difor satt i gang arbeid med å innhente tilbod på pensjonsforsikring frå KLP.  

 
Premieavvik og utgiftsføring av amortisert premieavvik 
 

Premieavvik 2014 

Selskap 
Estimat frå livselskapa korrigert for uttak frå 

premiefond Arbeidsgjevaravgift 

      

DNB 9 752 638 1 375 122 

KLP 3 136 289 442 217 

SPK -1 290 848 -182 010 

  11 598 079 1 635 329 

I 2002 vart kommunane pålagde å inntekts/utgiftsføre ein verdi kalla premieavvik på pensjon. Dette 

er skilnaden mellom ein berekna verdi (pensjonskostnaden) og den pensjonspremien 
(pensjonsutgifta) som var forfallen og betalt i rekneskapsåret.  
 
Dersom premieavviket er positivt (pensjonskostnaden er lågare enn pensjonspremien) vert 
kommunen sine utgifter redusert ved at kommunen inntektsfører premieavviket. Dette er 
ikkje reelle pengar, men ein verdi som påverkar kommunen sitt resultat. Når kommunen 
disponerer denne inntekta til driftsføremål vert kommunen sin likviditet svekka. Bømlo 
kommune har dei siste åra hatt eit stort positivt premieavvik samla sett og premieavviket har 
i det store vorte disponert til driftsføremål.  
 
Samla prognose på pensjonskostnad og pensjonspremie for 2014 frå livselskapa viser eit 
positivt premieavvik på 11,6 mill. kroner eksklusiv arbeidsgjevaravgift. Rådmannen har 
budsjettert med denne summen. Mykje kan endra seg fram til utgangen av 2013, og om 
pensjonspremien skulle auka utover det som er lagt til grunn i verksemdene sine 
lønsbudsjett (dvs. auke i tilskotssatsen), brukar kommunen av premiefondet hos livselskapa til 
å betala auken i pensjonspremien. Bruk av midlar frå premiefonda hos livselskapa reduserer 

premieavviket med tilsvarande sum krone for krone.  
 
Ideelt sett meiner rådmannen at heile premieavviket skulle vore sett av på fond for slik å ha 
midlar til å utgiftsføre kostnaden som positivt premieavvik genererer i åra framover.  
 

Oversikt over amortisert premieavvik 
  

    Amorti- 
sering 

Premie- 
avvik: Vital KLP SPK Sum Amort.pr.av. Arb.gjavg. SUM 

  

      
14,1 %   

15 år 2002 6 879 030 2 094 405 -712 800 8 260 635 550 709 77 650 628 359 

15 år 2003 1 456 845 984 970 1 490 200 3 932 015 262 134 36 961 299 095 

15 år 2004 833 627 1 027 164 961 900 2 822 691 188 179 26 533 214 713 

15 år 2005 1 900 110 709 133 422 572 3 031 815 202 121 28 499 230 620 

15 år 2006 -3 354 197 276 888 175 739 -2 901 570 -193 438 -27 275 -220 713 

15 år 2007 3 658 365 1 076 484 -1 095 818 3 639 031 242 602 34 207 276 809 

15 år 2008 1 703 205 3 106 336 -1 631 874 3 177 667 211 844 29 870 241 715 

15 år 2009 13 010 593 645 107 -186 768 13 468 932 897 929 126 608 1 024 537 

15 år 2010 9 366 198 527 354 392 385 10 285 937 685 729 96 688 782 417 

10 år 2011 10 794 354 401 654 -1 977 208 9 218 800 921 880 129 985 1 051 865 

10 år 2012  -3 775 555 3 080 897 -922 879 -1 617 537 -161 754 -22 807 -184 561 

10 år 
2013 

(estimat) 11 936 211 -962 756 -1 588 730 9 384 725 938 473 132 325 1 070 797 

  SUM 42 472 575 13 930 392 -3 084 551 62 703 141 4 746 409 536 919 5 415 653 

 

Fram til og med 2010 vart premieavviket fordelt over 15 år, frå 2011 skal dette fordelast 
over 10 år. 
 
Det er framlegg om å endre fordelingstida til 5 eller 7 år med verknad frå 2015. Rådmannen 
har lagt til grunn 5 års amortiseringstid med verknad frå 2015.    

For 2014 er prognosen for utgift knytt til amortisert premieavvik på 5,415 mill. kroner mot 
4,345 mill. kroner i 2013. Inntekt frå premieavvik og utgift med amortisert premieavvik er 
budsjettert på ansvar 7010 Premieavvik.  
 
Ved utgangen av 2013 vil kommunen ha eit premieavvik på 49 mill kr. Denne summen har 
redusert kommunen sin likviditet og skal utgiftsførast i budsjettet dei komande 15/10 åra.  

 
Avsetjing løn 
Lønsavsetjing vedkomande lønsforhandlingar i 2013 ς lønsoverheng 
Dei lokale lønsforhandlingane i 2013 for kap. 3 og 5 er ikkje gjennomført. 
Verksemdene/ansvarsområda sine lønsbudsjett er difor ikkje kompensert for denne auka 
lønskostnaden. Heilårsverknad av forventa resultat av dei lokale forhandlingane hausten 
2012 er berekna til å utgjere 1,05 mill. kroner inkl. pensjon og arbeidsgjevaravgift. Denne 
summen må fordelast ut og tilførast dei aktuelle verksemdene/ansvarsområda ved 
administrativ budsjettendring i januar 2014. 
 
Lønsavsetjing vedkomande lønsforhandlingar i 2014 - lønsoverheng frå 2013 
I budsjettet er det teke høgde for og avsett midlar tilsvarande ein årslønsvekst på 3,5 % som 
samsvarar med SSB sin berekna årslønsvekstanslag. Lønsoverhenget er av KS rekna til å 
utgjere 0,4 %. Me har lagt dette til grunn i utrekninga ved berekning av lønsavsetjingspotten. 
Totalt utgjer denne omlag 12,0 mill. kroner inkl. pensjon og arbeidsgjevaravgift. 

Hovudansvarsområde 8 ς Økonomiske føresetnader 

    R2012 B 2013 B 2014 
Endring i % 
2013-2014 

- ØKONOMISKE FØRESETNADER  - 

- Driftsutgifter  63 312 78 816 60 248 -23,6 

- Driftsinntekter  -611 350 -653 004 -668 540 2,4 

- Netto utgifter  -548 037 -574 188 -608 292 5,9 

8000  INVESTERINGAR OG MVA KOMP    

- Driftsutgifter  4 073 18 685 0 -100,0 
- Driftsinntekter  -6 726 -23 356 0 -100,0 
- Netto utgifter  -2 653 -4 671 0 -100,0 

8100  INVESTERINGS OG FINANSIERINGSTRANS.    

- Driftsutgifter  59 239 60 131 60 248 0,2 

- Driftsinntekter  -604 571 -629 648 -668 540 6,2 

- Netto utgifter  -545 332 -569 516 -608 292 6,8 

 
Innleiing 
 

Økonomien til kommunen har blitt strammare dei siste åra. Kommunen si likvide stode har 
gjennom dei siste åra blitt forverra grunna høge premieavvik på pensjon som har blitt 
inntektsført og i hovudsak disponert til driftsføremål. For å få kommunen sin økonomi i 
balanse har rådmannen redusert drifta for 2014 tilsvarande 10 årsverk. Ramma er redusert 
med om lag 5,7 millionar kroner i 2014. Dette er vidareført i økonomiplanperioden 2015-
2017.  
 
Me kan setja opp følgjande oversikt som viser veksten i frie inntekter:  
 
 
 B2013 B2014  Auke 

Inntekter (seksjon 8)      

Skatt inntekt og eige -272 812 -283 266 10 454 

Rammetilskot: Innt.utjamning -6 182 -7 276 1 094 

Rammetilskot: Innb.tilskot -294 618 -307 262 12 644 

Rammetilskot: Skjønn -10 800 -11 200 400 

Rammetilskot: Tapskompensasjon -3 700 -3 700 0 

SUM rammetilskot og skatt -588 112 -612 704 24 592  

Kort om inntektssystemet ς statsbudsjettet 2014 
Frie inntekter består av rammetilskot og skatteinntekter. Dette er inntekter som 
kommunane fritt kan disponere utan andre føringar frå staten enn gjeldande lovar og reglar. 
I 2014 vil frie inntekter utgjere om lag 76 % av kommunesektoren sine samla inntekter (80 % 
om ein inkluderer momskompensasjon). Dei andre inntektene består av øyremerka tilskot, 
gebyr og brukarbetalingar.  
 
Skatteøyret for 2014 er sett til 11,4 % i samsvar med framlegget i statsbudsjettet.  
 
Rådmannen viser til internettsidene til fylkesmannen der ein kan finna meir informasjon om 
statsbudsjettet og kommuneøkonomien: www.fylkesmannen.no/hordaland 

Rammetilskot og skatteinntekter for Bømlo kommune i 2013  

Rammetilskotet for Bømlo kommune er i statsbudsjettet anslått til å bli 322,2 mill. kroner. 
Til samanlikning var det i 2012 budsjettert med 309,2 mill. kroner. Dette er ein auke på 13,0 
mill. kroner. 
 
Skatteinntektene for Bømlo kommune er i statsbudsjettet anslått til å bli 283,266 mill. 
kroner i 2014. Rådmannen har lagt til grunn same anslag for lokal skatteinngang som 
statsbudsjettet. Det er budsjettert med 283,3 mill. i skatteinntekter og 7,3 mill. i 
inntektsutjamning.  

Tala under viser nominell auke i frie inntekter for Bømlo kommune i 2014 samanlikna med 
budsjett 2013. Når ein samanliknar utan å ta omsyn til nye oppgåver og liknande, er auken 
på om lag 5,9 % i høve til budsjett 2012. 

 
 

 Tal i tusen kroner B2012 B2013 Auke % auke 

Auke i frie inntekter:         

SUM 588 112 612 704 24 592 4,2 

 
Den nominelle auken i frie inntekter skal i tillegg til oppgåveendringar dekke prisjustering og 
lønsvekst frå 2013-2014 som i statsbudsjettet er berekna til å bli 3,0 %. Oppgåveendringane 
utgjer om lag 2 mill kr av veksten, dvs 0,4%. Realveksten vert på berre 0,8% i høve til 
budsjett 2013. Veksten for kommunane er på 1,7%. Det er endring i det utgiftsutjamnande 
tilskotet som bidreg til den lave veksten for kommunen. Talet på barn utan kontantstøtte 
viser ein sterk nedgang, noko som bidreg til reduksjon i utgiftsutjamnande tilskot frå 2013 til 
2014 på heile 5,4 mill kr.  
 

Eigedomsskatt 
Rådmannen viser til vedtak om eigedomsskatt i budsjett for 2009. I samsvar med gjeldande 
økonomiplan legg rådmannen opp til å auke eigedomsskatten i økonomiplanperioden. 
Skattesatsen er sett til 3,5 promille for 2014. Vidare har rådmannen vist til ein auke til 4 
promille i 2015.  
 

http://www.fylkesmannen.no/hordaland

I 2014 er det budsjettert med ei inntekt på 24,4 mill. kroner i eigedomsskatt. 
 
Eigedomskattekontoret er knytt til tekniske tenester og rådmannen har lagt inn føresetnad 
om 60 % stilling knytt til dette kontoret. Arbeidet består i tilrettelegging, oppfølging, 
taksering av nye objekt osb.  

 
Andre inntekter 
 

Ressurskrevjande tenester: 
I statsbudsjettet for 2014 er det lagt opp til ei kompensasjonsgrad på 77,5% mot 80% i 2013. 
Innslagsnivået er auka opp i 2014 og er 1 010 000 mot 975 000 kroner i 2013. (For psykisk 
utviklingshemma er innslagspunktet høgare). Ordninga gjeld brukarar fram til fylte 67 år. 
Kommunane skal inntektsføra budsjettert refusjon i rekneskapen som er berekna på 
grunnlag av utgiftene i det same året. Sjølve refusjonsutbetalinga frå staten kjem fysisk 
kommunane i hende først året etter at utgiftene oppstod.  
 
Inntekta vert budsjettert på eige ansvar (3405). Utgiftsida budsjettert på kvar einskild 
verksemd som genererer inntekta. 
 
Totalt for 2014 er det lagt til grunn eit tilskot på 17,4 mill. kroner.  
 
Momskompensasjonsordning investering: 
Frå 2014 skal investeringsmomsen heilt og fullt nyttast til å finansiera investeringane. Isolert 
fører dette til ei innstramming på 4,6 mill. kr i budsjettet for 2014. På sikt vil omlegginga gje 
lågare kapitalutgifter for kommunen då lånebehovet vert lågare.  
 
 

Finans 
 

Renteføresetnader: 
Ved årsskiftet 2013/2014 er det venta at kommunen si samla lånegjeld vil utgjere 603,5 mill. 
kroner. Dette kan endra seg noko dersom det vert betalt inn høgare avdrag på startlån, eller 
om salet av tomter i Hollundsdalen industriområde ikkje er i samsvar med det som er lagt til 
grunn her. (Sjå tabell). 
 
Delen lån med flytande rente vil liggja under 50 % neste år og andelen vil falle noko i 
økonomiplanperioden (sjå fig. nedanfor). Det er lagt til grunn ei gjennomsnittleg 
porteføljerente for heile året på 3,1 % for alle lån.   

tidspunkt

Andel lån med fast- og flytende rente

andel av flytende lån som er sikret med FRA (h. akse)

andel portefølje m fast rente (v.akse)

andel portefølje m flytende rente (v. akse)

 
 

I økonomiplanperioden er det lagt til grunn ei flytande rente i samsvar med 3 mnd 
forwardrente med eit margintillegg på 0,40 %. (figuren nedanfor viser forventa utvikling i 
denne renta framover) Fast rente vert budsjettert utifrå gjeldande avtalar. Det er ikkje gjort 
rentesikringsavtaler for 2014. 

  
 

Avdrag: 
Kommunestyret har tidlegare vedteke at låneavdragsperioden skal trappast ned frå 30 til 25 
års nedbetalingstid. I gjeldande økonomiplan var det lagt opp til 25 års avdragstid frå 2014.  
 
Kommunen sitt låneopptak i perioden er i hovudsak knytt til bygging av nye 
institusjonsplassar innan ei samla økonomisk ramme på vel 132 mill. kr, samt investering i ny 
ungdomsskule for 167 mill. kr. Desse investeringane har lang levetid, hhv 50 og 40 år. 








